
Ҳурматли ҳамкасб!


Ҳисобот-сайлов йиғилиши бошланғич касаба уюшмаси ташкилоти фаолиятида муҳим ва катта воқеа ҳисобланади. Чунки, йиғилишда бошланғич ташкилотнинг ҳисобот давридаги фаолияти таҳлил қилиб чиқилади, касаба уюшмаси аъзолари билан ҳамкорликда келгусида бошланғич ташкилотнинг фаолиятини янада кучайтириш ва такомиллаштириш борасида яқин келажакка мўлжалланган устувор вазифалар белгилаб олинади.


Шу билан бирга, бошланғич ташкилотнинг ҳисобот-сайлов йиғилишиунга жиддий тайёргарлик кўришни, конференцияга тайёргарлик кўриш ва ўтказиш ишларига касаба уюшмаси ташкилотининг фаолларини ҳам кенг жалб этишни, ҳисобот-сайлов йиғилишини амалдаги меъёрий ҳужжатлар ва юқори касаба уюшмаси органлари қарорларига риоя этган ҳолда ўтказиш ва йиғилишҳужжатларини белгиланган  тартибда расмийлаштиришни тақозо қилади. 


Шундан келиб чиққан ҳолда, мазкур услубий қўлланманинг бошланишида Ўзбекистон касаба уюшмалари Федерацияси Кенгаши Раёсатининг 2014 йил          24 октябрдаги 19-10-сонли “Ўзбекистон касаба уюшмалари Федерацияси тизимидаги касаба уюшмалари ташкилотларида  ҳисобот-сайловларни ўтказиш тўғрисида”ги қарори ҳамда мазкур қарор билан тасдиқланган “Ўзбекистон касаба уюшмалари Федерацияси тизимидаги касаба уюшмалари ташкилотларида ҳисобот-сайловларни ўтказиш тўғрисида Низом” берилган.

Қўлланмада, шунингдек, бошланғич ташкилот ҳисобот-сайлов йиғилишининг ҳужжатлари  бир корхона мисолида намуна сифатида берилган бўлиб, Сиз бошчилик қилаётган бошланғич ташкилотда ҳисобот-сайловлар жараёнида Сизга қўл келади деб умид қиламиз.

Бошланғич ташкилотларда ҳисобот-сайлов йиғилишларини ўтказиш билан боғлиқ ҳар қандай саволлар билан Ўзбекистон касаба уюшмалари Федерацияси Кенгашининг ташкилий ишлар бўлимига 252-21-24, 256-81-65  телефонлари орқали мурожаат қилишингиз мумкин.

Ўзбекистон касаба уюшмалари Федерацияси Кенгаши Раёсатининг

ҚАРОРИ

2014 йил 24 октябрь                         № 19-10

Ўзбекистон касаба уюшмалари Федерацияси тизимидаги касаба 

уюшмалари ташкилотларида  ҳисобот-сайловларни ўтказиш тўғрисида


Ўзбекистон касаба уюшмалари Федерацияси тизимида 2010 йил январь-август ойларида барча бўғиндаги касаба уюшмалари органларининг ҳисобот-сайлов йиғилишлари, конференциялари, қурултойлари, декабрь ойида Ўзбекистон касаба уюшмалари Федерациясининг Қурултойи ўтказилган эди.


Касаба уюшмалари Федерацияси, тармоқ касаба уюшмалари Уставларида касаба уюшмалари ташкилотларида ҳисобот-сайловлар ҳар 5 йилда бир марта ўтказилиши, касаба уюшмалари органлари 5 йил муддатга сайланиши белгилаб қўйилганлигини эътиборга олиб, Ўзбекистон касаба уюшмалари Федерацияси Кенгашининг Раёсати қарор қилади:

1. Касаба уюшмалари органларининг ваколат муддатлари тугашини инобатга олган ҳолда 2015 йилнинг:
февраль-апрель ойларида  касаба уюшмаси ташкилотчилари, цех касаба уюшмаси қўмиталари, бошланғич ташкилотларнинг касаба уюшмаси қўмиталари, бирлашган қўмиталарининг ҳисобот-сайловлари;


май ойида касаба уюшмалари туман, шаҳар кенгашларининг ҳисобот-сайловлари;


июль-август ойларида касаба уюшмалари Республика кенгашлари, Қорақалпоғистон Республикаси, вилоятлар, Тошкент шаҳар касаба уюшмалари ташкилотлари бирлашмалари кенгашларининг ҳисобот сайловлари;

декабрь ойида касаба уюшмалари Федерацияси Кенгашининг ҳисобот-сайловлари ўтказилсин.

2. Ўзбекистон касаба уюшмалари Федерациясининг VII-қурултойини       2015 йил декабрь ойида чақириш тўғрисидаги масала Федерация Кенгашининг навбатдаги мажлисига киритилсин.

3. “Ўзбекистон касаба уюшмалари Федерацияси тизимидаги касаба уюшмалари органларида ҳисобот-сайловларни ўтказиш тўғрисида Низом”             1-иловага, ҳисобот- сайловлар якунлари тўғрисида № 1-ҲС, № 2- ҲС, № 3-ҲС, № 4- ҲС ҳисоботлар шакллари 2-5 иловаларга, делегат анкетаси шакли 6-иловага, «Туман, шаҳар, республика ташкилотлари ва ҳудудий бирлашмалар ҳисобот-сайлов конференциялари, қурултойларига делегатлар сони, сайлаб қўйиладиган касаба уюшмалари органларининг сон таркиби юзасидан Ўзбекистон касаба уюшмалари Федерацияси Кенгашининг тавсиялари» 7-иловага мувофиқ тасдиқлансин.

4. Касаба уюшмалари Республика кенгашлари, Қорақалпоғистон Республикаси, вилоятлар, Тошкент шаҳар касаба уюшмалари ташкилотлари бирлашмаларига:
ҳисобот-сайлов йиғилишлари, конференцияларига тайёргарлик кўриш жараёнида касаба уюшмаси ташкилотининг фаолияти танқидий жиҳатдан чуқур таҳлил қилиб чиқилиши, мавжуд камчиликларни бартараф этишга қаратилган аниқ чоралар белгиланиши, ҳисобот-сайловлар тармоқ касаба уюшмалари Уставларига риоя этилган ҳолда юқори савияда ўтказилишида туман, шаҳар, бошланғич касаба уюшмаси ташкилотларига амалий ҳамда услубий ёрдам кўрсатиш;
2015 йилнинг январь ойида ўзаро келишилган ҳолда ҳудудларда бошланғич, туман, шаҳар ташкилотларининг раислари учун ҳисобот-сайловларни ўтказиш бўйича ўқув-семинарлар ташкил этиш жадвалларини ишлаб чиқиш ҳамда амалга ошириш;

бошланғич ташкилотларда ўтказилаётган ҳисобот-сайлов йиғилишлари, конференциялариида туман, шаҳар ташкилотларининг ҳисобот-сайлов конференцияларининг аниқ жадваллар асосида юқори касаба уюшмалари органлари вакилларининг иштирокини таъминлаш;

ҳисобот-сайлов йиғилишлари, конференциялари, қурултойларда мамлакатимизда аҳоли турмуш даражасини ошириш, юртимизда тинчлик ва осойишталикни сақлаш соҳасида олиб борилаётган кенг кўламли ишларнинг, шунингдек касаба уюшмалари Федерацияси тизимида ҳисобот даврида амалга оширилган ислоҳотларнинг мазмун моҳияти касаба уюшмалари аъзоларига етказилишини таъминлаш;

ҳисобот-сайловлар жараёни веб-сайтларда кенг кўламда ёритилишини  ташкил этиш;

2015 йил 1 январгача бўлган муддатда бошланғич, туман, шаҳар касаба уюшмалари ташкилотлари кадрлари таркибини чуқур таҳлил қилиб чиқиш, ҳисобот-сайловлар жараёнида тизимга ёш, обрщли, ғайратли, соҳа муаммоларини чуқур биладиган ва уларни ҳал этиш лаёқатига эга бўлган ходимларни жалб қилиш, бунда биринчи навбатда тасдиқланган кадрлар заҳирасига олинган номзодларга эътиборни қаратиш;

ҳисобот-сайлов якунлари тўғрисидаги ҳисоботларни ўрнатилган тартибда ва муддатларда Федерация Кенгашига тақдим этиш топширилсин.
5. Федерация Кенгаши аппаратининг бўлимлари ҳисобот-сайловларни юқори савияда ташкил этиш ва ўтказишда касаба уюшмалари Республика кенгашлари, ҳудудий бирлашмаларга амалий ёрдам кўрсатсинлар.

6. Федерация Кенгаши аппаратининг ташкилий ишлар бўлими (Р.Самарбеков)га 2014 йилнинг декабрь ойида касаба уюшмалари Республика кенгашлари, касаба уюшмалари ташкилотлари ҳудудий бирлашмаларининг ташкилий ишлар бўйича мутахассислари учун ҳисобот-сайловларни ташкил этишга бағишланган амалий семинар ташкил этиш топширилсин.


7. Федерация Кенгаши ишлар бошқармаси (Б.Юлдашев)га 2015 йил               1 январгача бўлган муддатда “Ўзбекистон касаба уюшмалари Федерацияси тизимидаги касаба уюшмалари органларида ҳисобот-сайловларни ўтказиш тўғрисида Низом”ни 10000 (ўн минг) нусхада, «Бошланғич касаба уюшма ташкилотида ҳисобот-сайловлар якуни тўғрисида» 1-ҲС ҳисобот шаклини 60000 (олтмиш минг) нусхада чоп эттириш, Федерация Кенгаши аппаратининг молия бўлими (Ж.Ҳамзаев)га мазкур Низом ва ҳисобот формаларини чоп этиш учун зарур миқдорда маблағ ажратиш топширилсин.


8. Федерация Кенгашининг Матбуот хизмати (М.Ўрмонбекова) касаба уюшмалари ташкилотларида ўтказилаётган ҳисобот-сайлов йиғилишлари, конференциялари, қурултойлари республика оммавий ахборот воситаларида, Федерация Кенгашининг расмий веб-сайтида ёритилишини таъминласин.

9. «Ишонч» ва «Ишонч-Доверие» газеталари таҳририяти (Ж.Шарофбоев)га газеталар саҳифаларида алоҳида рукнлар очиш ва уларда ҳисобот-сайловларга тайёргарлик кўриш ҳамда уларни ўтказиш жараёнини, касаба уюшмалари органларининг фаолиятини кенг ва атрофлича ёритиб бориш, ҳисобот-сайловлар даврида билдирилган танқидий фикрларни изчил акс эттириш тавсия этилсин.


10. Мазкур қарор ижросини назорат қилиш Ўзбекистон касаба уюшмалари Федерацияси Кенгаши раисининг ўринбосари Т.Тешабаев зиммасига юклатилсин.

Ўзбекистон касаба уюшмалари

Федерацияси Кенгаши раиси                                         Т.Нарбаева

                                                                                            ЎзКУФК Раёсатининг

                                                                                                          2014 йил 24 октябрдаги
                                                                                                            19-10 - сон қарорига 1-илова 

Ўзбекистон касаба уюшмалари Федерацияси тизимидаги касаба уюшмалари ташкилотларида ҳисобот-сайловларни ўтказиш тўғрисида

Н И З О М

I. УМУМИЙ ҚОИДАЛАР

1.1. Мазкур Низом Ўзбекистон касаба уюшмалари Федерацияси тизимида ҳисобот-сайловларни ўтказиш тартибини белгилаб беради ва барча даражадаги касаба уюшмалари органлари учун мажбурий ҳисобланади.

1.2. Ўзбекистон касаба уюшмалари Федерацияси Уставига, шунингдек Федерацияга аъзо касаба уюшмаларининг Уставларига мувофиқ ҳисобот-сайлов йиғилишлари, конференциялари, қурултойлари тегишли касаба уюшмалари органлари томонидан, аъзолари сони 15 кишидан кам бўлган бошланғич ташкилотларда, касаба уюшмаси гуруҳларида эса-касаба уюшмаси гуруҳ ташкилотчиси, касаба уюшмаси ташкилотчиси томонидан беш йилда бир марта чақирилади.

Касаба уюшмалари ташкилотларининг тафтиш комиссиялари касаба уюшмалари қўмиталари ва кенгашлари билан бир вақтда сайланадилар ҳамда тегишли умумий йиғилишлар, конференциялар, қурултойларга ҳисобот берадилар.

1.3. Касаба уюшмалари Федерацияси тизимида ҳисобот ва сайловлар қуйидаги тартибда ўтказилади: аввал қуйи касаба уюшмаси ташкилотларида,  сўнгра юқори касаба уюшмаси ташкилотларида. 

1.4. Ҳисобот-сайлов йиғилишлари, конференциялари, қурултойлари ҳақида қуйидаги муддатларда эълон қилинади:

- касаба уюшмаси гуруҳлари, цех касаба уюшмаси ташкилотларида– ўтказилишидан камида 5 кун аввал;

- бошланғич, бирлашган касаба уюшмаси ташкилотларида - ўтказилишидан камида 10 кун аввал;

- касаба уюшмалари туман, шаҳар ташкилотларида- ўтказилишидан камида бир ой аввал;
- касаба уюшмалари, Қорақалпоғистон Республикаси, вилоятлар, Тошкент шаҳар касаба уюшмалари ташкилотлари бирлашмаларида - ўтказилишидан камида икки ой аввал;

- Ўзбекистон касаба уюшмалари Федерацияси Қурултойи тўғрисида – ўтказилишидан  камида уч ой аввал.
1.5. Касаба уюшмаси гуруҳи ташкилотчилари, цех қўмиталари, касаба уюшмаси ташкилотчилари, касаба уюшмаси қўмиталарининг ҳисобот - сайловлари касаба уюшмаси ташкилотининг умумий йиғилишида ўтказилади. Умумий йиғилиш ўтказишнинг имконияти бўлмаган бошланғич, цех касаба уюшмаси ташкилотларида конференциялар ўтказилиши мумкин.

Конференцияга вакиллик  меъёри ҳамда делегатлар сайлаш тартиби мазкур конференцияни чақирган касаба уюшмаси органи томонидан белгиланади.

1.6. Сменали иш тартиби ўрнатилган корхоналарда ҳисобот ва сайловларни ташкил этиш тартиби касаба уюшмаси қўмиталари томонидан белгиланади.

1.7. Касаба уюшмалари туман, шаҳар кенгашлари, шунингдек бирлашган касаба уюшмаси қўмиталари ва тафтиш комиссиялари туман, шаҳар, бирлашган касаба уюшмаси ташкилотларининг конференцияларида ҳисобот берадилар ва сайланадилар.

Қорақалпоғистон Республикаси, вилоятлар, Тошкент шаҳар касаба уюшмалари ташкилотлари бирлашмалари кенгашлари ҳамда тафтиш комиссиялари бирлашмалар конференцияларида ҳисобот берадилар ва сайланадилар.

Касаба уюшмалари Республика кенгашлари, Ўзбекистон касаба уюшмалари Федерацияси Кенгаши, касаба уюшмаларининг  тафтиш комиссиялари ҳамда Федерация назорат-тафтиш комиссияси қурултойларда ҳисобот берадилар ва сайланадилар.

1.8. Касаба уюшмаларининг туман, шаҳар, бирлашган ташкилотлари конференцияларига, тармоқ касаба уюшмалари, Федерация қурултойларига делегатлар меъёри ва уларни сайлаш тартиби тегишли бирлашган касаба уюшмаси қўмитаси, касаба уюшмаси кенгашлари томонидан белгиланади.

Изоҳ: Белгиланган меъёрларга мувофиқ конференцияга, қурултойга делегатлар сайлангандан сўнг, конференция, қурултойни чақираётган касаба уюшмаси органининг раёсати (бошланғич ташкилот касаба уюшмаси қўмитаси) тақдим этилган хужжатлар асосида сайланган делегатларнинг ваколатларини кўриб чиқади ҳамда тасдиқлайди ва раёсат номидан делегатларга гувоҳномалар (ваколатномалар) топширилади.

Бевосита конференциялар, қурултойларда ваколат комиссиялари сайланмайди ва вақтинчалик гувоҳномалар берилмайди.

1.9. Ҳисобот-сайлов йиғилиши, конференцияси, қурултойнинг кун тартибига тегишлича қуйидаги масалалар албатта киритилади: 
касаба уюшмаси гуруҳи ташкилотчиси, касаба уюшмаси ташкилотчиси, цех касаба уюшмаси қўмитаси, бошланғич ташкилот касаба уюшмаси қўмитаси, бирлашган касаба уюшмаси қўмитаси, касаба уюшмаси кенгашининг ҳисоботи тўғрисида;
касаба уюшмаси ташкилоти тафтиш комиссиясининг (улар мавжуд бўлган ташкилотларда) ҳисоботи тўғрисида;

касаба уюшмаси гуруҳи ташкилотчиси, касаба уюшмаси ташкилотчиси, цех касаба уюшмаси қўмитаси, бошланғич ташкилот касаба уюшмаси қўмитаси, бирлашган касаба уюшмаси қўмитаси, касаба уюшмаси кенгаши аъзоларини сайлаш тўғрисида;

тафтиш комиссияси аъзоларини сайлаш тўғрисида (ўз ҳисоб рақамига эга бўлган ташкилотларда);

юқори касаба уюшмаси органи конференцияси, қурултойига делегатлар сайлаш тўғрисида.

1.10. Тизимида масъул ташкилотчилар жорий этилган касаба уюшмаларининг вилоят ташкилотлари конференцияларида фақат юқори касаба уюшмаси ташкилотларининг конференциялари, Қурултойларига делегатлар ҳамда раҳбар органлари таркибига вакиллар сайланади. 

II. ҲИСОБОТ БЕРИШ ВА ҲИСОБОТ БЎЙИЧА ҚАРОРЛАР ҚАБУЛ ҚИЛИШ ТАРТИБИ

2.1. Ҳисобот-сайлов йиғилиши, конференцияси, қурултойини ўтказишдан аввал ҳар бир касаба уюшмаси органи томонидан ҳисобот даврида амалга оширилган ишлар ҳақида ҳисобот маърузаси тайёрланади.

2.2. Ҳисобот маърузасида ҳисобот даврида касаба уюшмалари фаолиятининг барча йўналишлари бўйича тегишли касаба уюшмаси органи томонидан амалга оширилган ишлар батафсил ёритилади, шунингдек келгусида касаба уюшмаси ташкилоти олдида турган вазифалар ҳам акс эттирилади.

2.3. Цех қўмиталари, бошланғич ташкилотлар касаба уюшмалари қўмиталари, бирлашган касаба уюшмалари қўмиталари, касаба уюшмалари кенгашларининг ҳисобот маърузалари даставвал ушбу касаба уюшмалари органларининг мажлисларида (пленумларида), тафтиш комиссияларининг ҳисобот маърузалари эса-уларнинг мажлисларида муҳокама этилади ҳамда маъруза ва маърузачи тасдиқланади.
2.4. Аъзолари сони 15 кишигача бўлган бошланғич ташкилотларда ҳисобот маърузаси ҳисобот-сайлов йиғилишидан аввал ташкилот фаоллари иштирокида муҳокама қилиб олиниши мумкин, лекин тасдиқланмайди.

2.5. Ҳисобот-сайлов конференциясини, қурултойини олиб бориш учун очиқ овоз бериш йўли билан ишчи раёсат ва бошқа ишчи органлар, касаба уюшмаси ташкилотининг умумий йиғилишини олиб бориш учун эса ишчи раёсат ёки раис ва котиб сайланади. Ишчи раёсат таркибига юқори касаба уюшмаси ва бошқа органларнинг вакиллари сайланиши мумкин.

2.6. Тегишли касаба уюшмаси органи ва тафтиш комиссиясининг ҳисобот маърузасини эшитгандан ва муҳокама қилгандан сўнг умумий йиғилиш, конференция, қурултой касаба уюшмаси органининг фаолиятига баҳо беради (қониқарли ёки қониқарсиз), тафтиш комиссиясининг маърузаси эса тасдиқ учун киритилади.

2.7. Ҳисобот маърузалари юзасидан йиғилиш, конференция, қурултой қарори қабул қилинади.
2.8. Ҳисобот-сайлов йиғилиши, конференцияси, қурултойда иштирок этган қатнашчилар, делегатларнинг ярмидан кўпи ёқлаб овоз берган тақдирда қарор қабул қилинган ҳисобланади. 



 2.9. Касаба уюшмаси ташкилоти аъзоларининг ярмидан кўпи иштирок этган ҳисобот-сайлов йиғилиши, делегатларнинг камида учдан икки қисми иштирок этган касаба уюшмалари конференциялари, қурултойлари ҳуқуқли ҳисобланади.

III. КАСАБА УЮШМАЛАРИ ОРГАНЛАРИНИ ШАКЛЛАНТИРИШ, УЛАРНИНГ ТАРКИБИГА  НОМЗОДЛАРНИ КЎРСАТИШ ВА МУҲОКАМА ЭТИШ ТАРТИБИ


3.1. Касаба уюшмалари органлари бевосита ҳисобот-сайлов йиғилиши, конференцияси, қурултойида сайлаш ёки ҳисобот-сайлов йиғилиши, конференцияси, қурултойни чақираётган касаба уюшмаси органи томонидан белгиланган меъёрга мувофиқ унинг таркибига аъзо ёки қуйи касаба уюшмаси ташкилотларининг йиғилишлари, конференциялари, қурултойларида тўғридан-тўғри вакил йўллаш усули билан шакллантирилиши мумкин.


3.2. Касаба уюшмалари органларини бевосита ҳисобот-сайлов йиғилиши, конференцияси, қурултойида сайлаш. 

3.2.1. Йиғилиш, конференция, қурултой тегишли касаба уюшмаси органи ҳамда тафтиш комиссиясининг ҳисобот маърузаларини эшитиб, муҳокама этгандан ва улар юзасидан қарор қабул қилгандан сўнг, касаба уюшмаси органлари сайлови ўтказилади.


3.2.2. Сайлов ўтказишдан аввал касаба уюшмаси ташкилотининг умумий йиғилиши, конференцияси, қурултойи сайланадиган касаба уюшмаси органининг сон жиҳатдан таркибини аниқлаб олади. Бу йиғилиш қатнашчилари, конференция, қурултой делегатларининг овоз бериш учун рўйхатга хоҳлаган миқдорда номзодлар киритиш ҳуқуқларини чекламайди.


3.2.3. Сайланаётган касаба уюшмаси органининг сон жиҳатдан таркибини аниқлаш, унинг таркибига номзодлар кўрсатиш ва муҳокама этиш билан боғлиқ йиғилиш, конференция, қурултой қарорлари очиқ овоз бериш йўли билан қабул қилинади.


3.2.4. Касаба уюшмаси органи, тафтиш комиссиясининг янги таркибига аввалдан номзодларни белгилаб олиш учун ҳисобот-сайлов йиғилишлари, конференциялари, қурултойларида делегациялар вакилларининг мажлислари ўтказилиши мумкин.


Делегациялар вакиллари мажлиси номидан касаба уюшмаси органининг янги таркибига номзодлар тўғрисида таклиф киритилиши, йиғилиш қатнашчилари, делегатларнинг бевосита йиғилиш, конференция, қурултойда бошқа номзодлар кўрсатиш ҳуқуқларини чегараламайди.


3.2.5. Касаба уюшмаси органи таркибига йиғилишда иштирок этмаётган, конференция, қурултой делегати бўлмаган касаба уюшмаси аъзоларининг номзодлари кўрсатилиши мумкин.


Йиғилиш қатнашчиси, конференция, қурултой делегати бўлган ҳар бир касаба уюшмаси аъзоси касаба уюшмаси органи таркибига ўз номзодини таклиф этишга ҳақли.


Номзодлар кўрсатишни тўхтатиш тўғрисидаги таклифлар йиғилиш, конференция, қурултой томонидан кўриб чиқилади.


3.2.6. Йиғилиш қатнашчилари, конференция, қурултой делегатлари кўрсатилган номзодларни номма-ном муҳокама этадилар. У ёки бу номзодни муҳокама этишни тўхтатиш юзасидан тушган таклифларни йиғилиш, конференция, қурултой кўриб чиқади. 

3.2.7. Овоз бериш учун рўйхатга киритишни рад этиш тўғрисида таклифлар тушган номзодлар муҳокама қилиниб, ҳар бир ҳол бўйича мазкур номзодни овоз бериш учун рўйхатга киритиш ёки киритмаслик тўғрисидаги масала алоҳида ҳал этилади. Овоз бериш учун рўйхатга киритиш рад этилмаган номзодлар овозга қўйилмайди ва сайловлар ўтказиш учун рўйхатга киритилади.
3.3. Касаба уюшмалари органларини бевосита ҳисобот-сайлов йиғилиши, конференцияси, қурултойида сайлашда овоз бериш тартиби.


3.3.1. Касаба уюшмалари органлари, тафтиш комиссиялари аъзоларини ва юқори ташкилотлар конференциялари, қурултойларига делегатларни сайлашда овоз бериш шакли (очиқ ёки яширин) тўғрисидаги қарор йиғилиш, конференция, қурултой томонидан қабул қилинади.


3.3.2. Тегишли касаба уюшмалари органлари сайлови бўйича овоз беришда фақат ушбу касаба уюшма ташкилотининг касаба уюшмаси аъзолари, конференция, қурултой делегатлари иштирок этадилар.


3.3.3. Яширин овоз беришни ўтказиш ва унинг натижаларини ҳисоблаш учун йиғилиш, конференция, қурултой очиқ овоз бериш йўли билан саноқ комиссиясини сайлайди.


Саноқ комиссияси аъзолари сонини йиғилиш, конференция, қурултой белгилайди. Саноқ комиссияси раис ва котибни сайлайди ҳамда бу ҳақда 1-баённома тузилади.


3.3.4. Кам сонли касаба уюшмаси ташкилотларида ва касаба уюшмаси гуруҳларида йиғилиш овоз бериш натижаларини санашни раислик қилувчига ёки мазкур ташкилотнинг касаба уюшма аъзоларидан бирига топшириши мумкин. Овоз бериш натижалари йиғилиш баённомасига киритилади.


3.3.5. Яширин овоз бериш қуйидаги тартибда ўтказилади:

овоз беришдан олдин саноқ комиссияси яширин овоз бериш учун номзодлар алфавит тартибида жойлаштирилган бюллетен (рўйхат) ларни тайёрлайди;                                                        

сайлов қутилари муҳрланади ва улар яширин овоз беришга барча шароит яратилган ҳолда ўрнатилади;

саноқ комиссиясининг раиси 1-баённомани ўқиб эшиттиради ва у маълумот учун қабул қилинади, сўнгра йиғилиш қатнашчиларига, конференция, қурултой делегатларига яширин овоз бериш тартибини тушунтиради;

саноқ комиссияси йиғилиш қатнашчиларининг, конференция, қурултой делегатларининг ҳар бирига сайланаётган касаба уюшма органи, тафтиш комиссияси таркибига киритиш мўлжалланаётган номзодлар, конференция, қурултой делегатлигига номзодлар киритилган бюллетен (рўйхат) дан бир нусхадан беради. Бюллетенлар берилаётган вақтда йиғилиш қатнашчилари, конференция, қурултой делегатлари рўйхатига мазкур касаба уюшма аъзоси бюллетень олганлиги тўғрисида белги қўйилади;

ҳар бир йиғилиш қатнашчиси, конференция, қурултой делегати яширин овоз бераётган вақтида у ёки бу касаба уюшма органини аввалдан белгиланган сон жиҳатидан қатъий назар бюллетен (рўйхат)даги номзодларни ўчириш ёки янгиларини қўшиш ҳуқуқига эга.


3.3.6. Овоз бериш тугаллангандан сўнг саноқ комиссияси сайлов қутиларини очиб ҳар бир рўйхат бўйича овоз бериш натижаларини санайди ва ҳар бир номзод бўйича «ёқлаб» ҳамда «қарши» берилган овозлар, “бетараф” қолганлар акс эттирилган 2-баённомани тузади. Баённомани саноқ комиссиясининг барча аъзолари имзолайдилар. Ушбу тартибда ҳар бир орган таркибига (лавозимга) сайловлар натижаси бўйича алоҳида баённома тузилади.


3.3.7. Саноқ комиссияси йиғилиш, конференция, қурултойга овоз бериш натижалари тўғрисида ҳар бир номзод бўйича “ёқлаб” ҳамда “қарши” овоз берганлар, “бетараф” қолганлар сони ҳақида алоҳида-алоҳида ҳисобот беради. Сайлов натижалари йиғилиш, конференция, қурултой томонидан тасдиқланади.


3.3.8. Касаба уюшмалари органлари аъзолари, конференция, қурултойга делегатлар очиқ овоз бериш йўли билан сайланаётганда, овоз бериш рўйхатда қолдирилган ҳар бир номзод бўйича ўтказилади. 
3.3.9. Йиғилиш, конференция, қурултой қарорига мувофиқ овозларни санаш сайланган саноқ комиссияси ёки йиғилиш, конференция, қурултой ишчи раёсати (раиси) томонидан амалга оширилиши мумкин. Ҳар бир номзод бўйича «ёқлаб» ёки «қарши» берилган барча овозлар саналади. Ҳар бир номзод муҳокама этилгандан сўнг, биронта номзод бўйича “қарши” фикр билдирилмаган ҳолларда, йиғилиш, конференция, қурултой мазкур касаба уюшма органига сайловни рўйхат бўйича ўтказиш тўғрисида қарор қабул қилиши мумкин.

3.3.10. Овоз бериш натижалари тўғрисида йиғилиш, конференция, қурултойга ҳисобот берилади ва улар йиғилиш, конференция, қурултой баённомасига киритилади.


3.3.11. Йиғилиш, конференция, қурултойда иштирок этган касаба уюшма аъзоларининг, делегатларнинг ярмидан кўпи ёқлаб овоз берган номзодлар сайланган ҳисобланади.

Изоҳ: Агар овоз бериш натижасига кўра касаба уюшма органи таркибига аввалдан белгилангандан кўп ёки оз аъзолар сайлангудек бўлса, йиғилиш, конференция, қурултой очиқ овоз бериш йўли билан касаба уюшма органининг сон жиҳатдан таркибини янги миқдорда - овоз бериш натижаларига мувофиқ тасдиқлаш тўғрисида қарор қабул қилиши мумкин. Йиғилиш қатнашчилари, конференция, қурултой делегатларининг кўпчилиги касаба уюшма органининг аввалдан белгиланган сон жиҳатдан таркибини қолдиришга овоз берса, кўрсатилган номзодларни қайтадан муҳокама қилиш ва қайта овоз беришни ўтказиш лозим.
        

Конференция, қурултой делегатларини сайлаш юзасидан овоз бериш натижаларига кўра уларнинг сони вакиллик нормаси бўйича сайланиши керак бўлганидан кўпроқ чиқса, кўрсатилган номзодлар қайтадан муҳокама қилинади ва қайта овоз бериш ўтказилади.


3.3.12. Касаба уюшмаси қўмитаси (бирлашган касаба уюшмаси қўмитаси), касаба уюшмаси кенгаши, тафтиш комиссиясига, шунингдек конференция, қурултойга делегат этиб сайланганлар таркиби йиғилиш, конференция, қурултой баённомасига киритилади.


3.3.13. Цех, бошланғич ташкилот, бирлашган касаба уюшмаси қўмиталари раислари, касаба уюшмаси кенгашлари, тафтиш комиссиялари раислари умумий йиғилиш, конференция, қурултойларда, уларнинг ўринбосарлари - тегишли қўмиталар мажлисларида, касаба уюшмаси органлари мажлисларида (пленумларида), комиссиялар мажлисларида сайланадилар. 
Йиғилиш, конференция, қурултой раис ўринбосарини бевосита йиғилиш, конференция, қурултойда сайлаш ҳақида қарор қабул қилиши мумкин. Овоз бериш сайловлар масаласини кўриб чиқиш бошланишидан аввал тасдиқланган шаклда (очиқ ёки яширин) ўтказилади.

3.3.14. Йиғилиш қатнашчилари, конференция, қурултой делегатлари раис ва унинг ўринбосарлари лавозимига номзодларни алоҳида-алоҳида кўрсатадилар, муҳокама қиладилар ва уларга овоз берадилар. 
Йиғилиш, конференция, қурултойнинг саноқ комиссияси ёки ишчи раёсати (раиси), белгиланган тартибда касаба уюшмаси органи раиси, раис ўринбосари, тафтиш комиссияси раисини сайлаш бўйича овоз бериш натижаларини алоҳида-алоҳида ҳисоблаб чиқади. Қўмита, кенгаш раиси, раис ўринбосари этиб сайланган номзод тегишли касаба уюшмаси қўмитаси, кенгаши ва унинг раёсати аъзоси этиб ҳам сайланган ҳисобланади.


3.3.15. Сайланаётган ҳар бир лавозимга бир нечта номзодлар кўрсатилиши мумкин.


3.3.16. Сайлов ўтказиш тартиби ва ҳар бир лавозимга номзодлар сони тўғрисидаги қарорни йиғилиш, конференция, қурултой, касаба уюшмаси қўмитаси, касаба уюшмаси органларининг мажлислари (пленумлари), тафтиш комиссиялари қабул қиладилар.


Яширин овоз бериш мазкур Низомнинг 3.3.5.-3.3.12.- бандларида кўзда тутилган тартибда ўтказилади.


3.3.17. Касаба уюшмаси гуруҳи ташкилотчилари, касаба уюшмаси ташкилотчилари, цех қўмитаси раислари, касаба уюшмаси қўмитаси, кенгаши, тафтиш комиссияси раислари ва уларнинг ўринбосарларини яширин овоз бериш йўли билан сайлаш чоғида бюллетен (рўйхат)да кўрсатилган бир неча номзоддан биттаси қолдирилади ёки сайланган касаба уюшма органи таркибидан янги номзод кўрсатилади. Йиғилишда иштирок этаётган касаба уюшмаси аъзолари, конференция, қурултой делегатлари, касаба уюшмаси органи, тафтиш комиссияси аъзоларининг ярмидан кўпи ёқлаб овоз берган номзод сайланган деб ҳисобланади.                                                           

Изоҳ: Агар овоз бериш натижаларига кўра бирорта ҳам номзод овозларнинг ярмидан кўпини ололмаса, йиғилиш, конференція қурултой,, пленум қарорига мувофиқ ёки сайланган касаба уюшма органи таркибидан қайтадан номзодлар кўрсатилиб, мазкур низомда кўзда тутилган тартибда муҳокама қилинади ва улар юзасидан овоз бериш ўтказилади ёки бюллетен (рўйхат) да энг кўп овоз олган иккита номзод қолдирилиб, улар бўйича қайта овоз бериш ўтказилади. 


3.3.18. Белгиланмаган шаклдаги бюллетенлар, касаба уюшмалари органлари раҳбарларини сайлашда эса - иккита ёки ундан ортиқ номзодлар қолдирилган бюллетен (рўйхат) лар ҳақиқий эмас деб ҳисобланади.


3.3.19. Юқори касаба уюшмаси органи аъзоси ўзи ҳисобда турган касаба уюшмаси ташкилотининг ишончини йўқотса, ташкилот уни хоҳлаган вақтда касаба уюшмаси органи аъзолигидан чиқариш тўғрисидаги масалани қўйиши мумкин.  



3.3.20. Ёпиқ (яширин) овоз беришга тааллуқли барча ҳужжатлар қатъий ҳисобот ҳужжатлари сифатида кейинги сайловгача тегишли касаба уюшмаси органида сақланади, кейин далолатнома бўйича йўқ қилинади.
3.4. Касаба уюшмалари органларини белгиланган меъёрга мувофиқ қуйи ёки аъзо ташкилотлар йиғилишлари, конференциялари, қурултойларида сайлаш йўли билан шакллантириш.

3.4.1. Йиғилиш, конференция, қурултойни чақираётган касаба уюшмаси органи тегишли сайлаб қўйиладиган органлар аъзоларини белгиланган норма бўйича, тўғридан-тўғри вакил йўллаш усули билан қуйи ёки аъзо ташкилотларнинг касаба уюшма йиғилишлари, конференциялари, қурултойларида сайлаш тўғрисида қарор қабул қилиши мумкин. 
3.4.2. Касаба уюшмаси органи бундай усулда шакллантирилган ҳолларда умумий йиғилиш, конференция, қурултой қуйи ташкилотларнинг касаба уюшмаси органига ўз вакилини сайлаш тўғрисидаги қарорларини ва сайланган касаба уюшмаси органи аъзоларининг ваколатларини тасдиқлаб қўяди. 

IV. ЯКУНИЙ ҚОИДАЛАР

4.1. Сайловлар ўтказишнинг белгиланган тартиби бузилган тақдирда юқори касаба уюшмаси органи мазкур холатни кўриб чиқиши, зарур бўлганда сайлов натижаларини бекор қилиши ва янги сайловлар ўтказиш тўғрисида қарор қабул қилиши лозим.
        
4.2. Барча  даражадаги касаба уюшмалари органларини сайлашда улар таркибини мунтазам янгилаб туриш ва раҳбар ўринга заҳирадаги кадрларни тавсия этиш тамойилига амал қилинади, номзодларни кенг муҳокама этилиши таъминланади.
Намуналар

“Саноатқурилиш”  қўшма корхонаси касаба уюшмаси қўмитасининг қарори

2015 йил 1 февраль                        № 9-1

“Саноатқурилиш”  қўшма корхонаси бошланғич 

касаба уюшмаси ташкилотининг ҳисобот-сайлов 

йиғилишини чақириш тўғрисида


“Саноатқурилиш”  қўшма корхонаси касаба уюшмаси қўмитасининг ваколат муддати тугаши муносабати билан, Ўзбекистон касаба уюшмалари Федерацияси Кенгаши Раёсатининг 2014 йил ....даги ....сонли “Ўзбекистон касаба уюшмалари Федерацияси тизимидаги касаба уюшмалари ташкилотларида  ҳисобот-сайловларни ўтказиш тўғрисида”ги қарорига, шунингдек Транспорт, йўл ва капитал қурилиш, қурилиш индустрияси ходимлари касаба уюшмаси Республика кенгаши раёсатининг 2014 йил....даги ....сонли “ Тармоқ касаба уюшмаси тизимидаги касаба уюшмаси ташкилотларида ҳисобот-сайловларни ўтказиш тўғрисида”ги қарорига мувофиқ, касаба уюшмаси қўмитаси қарор қилади:

1. “Саноатқурилиш”  қўшма корхонаси касаба уюшмаси ташкилотининг ҳисобот-сайлов йиғилиши 2014 йил 15 февраль куни соат 10.00да ўтказилсин.


2. Ҳисобот-сайлов йиғилишига тайёргарлик кўриш бўйича ишчи гуруҳ таркиби 1-иловага, касаба уюшмаси ташкилотининг ҳисобот-сайлов йиғилишига тайёргарлик кўриш ва ўтказиш бўйича чора-тадбирлар режаси 2-иловага, конференцияни ўтказиш билан боғлиқ сарф-харажатлар сметаси 3-иловага мувофиқ тасдиқлансин.


3. Йиғилишга тайёргарлик кўриш бўйича ишчи гуруҳга касаба уюшмаси ташкилотининг ҳисобот-сайлов йиғилишига тайёргарлик кўриш ва ўтказиш бўйича чора-тадбирлар режасида кўзда тутилган тадбирларнинг белгиланган муддатларда сифатли бажарилиши ташкил этиш топширилсин.


4. Мазкур қарор ижросини назорат қилиш касаба уюшмаси қўмитаси раиси  О.Қобилов зиммасига юклатилсин.


Касаба уюшмаси қўмитаси раиси                  О.Қобилов  

“Саноатқурилиш”  қўшма корхонаси касаба уюшмаси қўмитасининг 2015 йил     1 февралдаги 9-1-сонли қарорига 1- илова 

“Саноатқурилиш” қўшма корхонаси касаба уюшмаси ташкилотининг ҳисобот-сайлов йиғилишига тайёргарлик кўриш бўйича ишчи гуруҳ таркиби

	№
	Ф.И.Ш.
	Лавозими

	1
	Қобилов Одил 

Собирович
	Касаба уюшмаси қўмитаси раиси, гуруҳ раҳбари

	Гуруҳ аъзолари

	2
	Рустамова Нодира 

Аъзамовна
	Тайёрлов цехи аппаратчиси, касаба уюшмаси қўмитаси аъзоси

	3
	Сафаров Илхом
	Бутлаш цехи оператори, цех касаба уюшмаси ташкилоти раиси

	4
	Одилов Ином Исоқович
	Меҳнат ва иш ҳақи бўлими бошлиғи, касаба уюшмаси қўмитаси аъзоси

	5
	Нодирова Шахноза
	Транспорт цехи муҳандиси, цех касаба уюшмаси ташкилоти раиси


“Саноатқурилиш”  қўшма корхонаси касаба уюшмаси қўмитасининг 2015 йил     1 февралдаги 9-1-сонли қарорига 2- илова 

“Саноатқурилиш” қўшма корхонаси касаба уюшмаси ташкилотининг ҳисобот-сайлов йиғилишигатайёргарлик кўриш ва ўтказиш бўйича чора-тадбирлар режаси

	№
	Чора-тадбир номи
	Муддати 
	Масъуллар 

	1. 
	Цех касаба уюшмаси ташкилотларининг ҳисобот-сайлов йиғилишларида иштирок этиш учун бошланғич касаба уюшмаси қўмитаси аъзоларини бириктириш.
	2015 йил 5 февралгача
	Бошланғич касаба уюшмаси қўмитаси

	2. 
	Цех касаба уюшмаси ташкилотларининг ҳисобот-сайлов йиғилишларини ўтказиш бўйича тавсиялар ишлаб чиқиш.


	2015 йил 5 февралгача
	Бошланғич касаба уюшмаси қўмитаси

	3. 
	Цех касаба уюшмаси ташкилотларининг ҳисобот-сайлов йиғилишларини ўтказиш.


	Тасдиқланган жадвалга мувофиқ
	Цех ташкилотлари, бошланғич касаба уюшмаси қўмитасидан бириктирилган вакиллар

	4. 
	Бошланғич ташкилотнинг ҳисобот-сайлов йиғилиши ўтказилиши тўғрисида эълонларни тайёрлаш ва барча цех ташкилотларига етказиш.
	2015 йил 10 февралгача
	Бошланғич касаба уюшмаси қўмитаси, Ишчи гуруҳ

	5. 
	Бошланғич ташкилот касаба уюшмаси қўмитасининг 2010 йил февралдан 2015 йил февралгача бўлган давр мобайнидаги фаолияти юзасидан ҳисобот маърузаси лойиҳасини тайёрлаш, лойиҳани қўмита йиғилиши муҳокамасига киритиш, ҳисобот маърузаси ва маърузачини тасдиқлаш.
	2015 йил 10 февралгача
	Бошланғич касаба уюшмаси қўмитаси, Ишчи гуруҳ

	6. 
	Бошланғич ташкилот тафтиш комиссиясининг ҳисоботини  тайёрлаш.
	2015 йил 10 февралгача
	Тафтиш комиссияси

	7. 
	Ҳисобот-сайлов йиғилиши иштиокчиларига тарқатиладиган материалларни (бошланғич ташкилот касаба уюшмаси қўмитасининг ҳисобот давридаги фаолияти бўйича ҳисобот маърузаси, қарор лойиҳалари, йиғилиш ишчи раёсати, котибият, таҳририят ҳамда саноқ комиссияси ва бошқалар) тайёрлаш ва кўпайтириш.
	2015 йил 12 февралгача
	Ишчи гуруҳ

	8. 
	Яширин овоз бериш учун зарур материалларни (урна, сурғуч, бюллетенлар, саноқ комиссияси баёнларининг лойиҳалари) тайёрлаш.
	2015 йил 12 февралгача
	Ишчи гуруҳ

	9. 
	Йиғилишда сўзга чиқувчилар рўйхати бўйича таклифларни тайёрлаш.
	2015 йил 12 февралгача
	Ишчи гуруҳ

	10. 
	Касаба уюшмаси қўмитаси, тафтиш комиссияси таркибига номзодлар, юқори касаба уюшмаси ташкилоти конференциясига делегатлар номзоди бўйича таклифларни тайёрлаш.
	2015 йил 12 февралгача
	Ишчи гуруҳ

	11. 
	Цех ташкилотларининг ҳисобот-сайлов йиғилишлари якунлари бўйича маълумотларни йиғиш, умумлаштириш ва таҳлил қилиш.
	2015 йил 13 февралгача
	Бошланғич касаба уюшмаси қўмитаси

	12. 
	Йиғилиш ўтказиладиган жойни тайёрлаш:

- овоз кучайтириш мосламалари;

- мултимедиа воситалари;

- касаба уюшмаси фаолиятига оид кўргазмали воситалар, баннерлар ва бошқалар;

- йиғилиш ишчи органлари- ишчи раёсати, котибият, таҳририят ҳамда саноқ комиссияси учун жойларни тайёрлаш.
	14 февралгача
	Бошланғич касаба уюшмаси қўмитаси, Ишчи гуруҳ

	13. 
	Ҳисобот-сайлов йиғилишини, шунингдек бошланғич ташкилотнинг фаолияти ҳамда келгуси фаолиятидаги устувор йўналишларни ОАВ орқали ёритиш мақсадида таҳлилий пресс-релизини тайёрлаш
	2015 йил 13 февралгача
	Бошланғич касаба уюшмаси қўмитаси, Ишчи гуруҳ

	14. 
	Хисобот-сайлов йиғилишига оммавий ахборот воситаларини таклиф этиш.
	2015 йил 13 февралгача
	Бошланғич касаба уюшмаси қўмитаси

	15. 
	Ҳисобот-сайлов йиғилиши иштирокчилари учун заруратга қараб иссиқ овқат ташкил этиш. 
	Йиғилиш кунлари
	Бошланғич касаба уюшмаси қўмитаси иш берувчи билан ҳамкорликда

	16. 
	Йиғилиш иштирокчиларининг белгиланган муддатда йиғилиш ўтказиладиган жойга етиб келишини таъминлаш.
	Йиғилиш куни
	Цех касаба уюшмалари ташкилотлари

	17. 
	Йиғилиш иштирокчиларини кутиб олиш, рўйхатдан ўтказиш ва йиғилиш ўтказиладиган залга жойлаштириш
	Йиғилиш куни
	Ишчи гуруҳ

	18. 
	Ҳисобот-сайлов йиғилишини оммавий ахборот воситаларида ёритиш.
	Йиғилиш ўтказилган кундан кейин 2 кун муддат ичида
	Бошланғич касаба уюшмаси қўмитаси

	19. 
	Ҳисобот-сайлов йиғилиши якуни бўйича белгиланган шаклдаги 1ХС ҳисоботини, бошланғич ташкилот фаолияти тўғрисидаги маълумотларни, юқори касаба уюшмаси ташкилотининг Конференциясига (Қурултойига) сайланган делегатларнинг анкеталарини юқори касаба уюшмаси ташкилотига тақдим этиш 
	Йиғилиш ўтказилгандан сўнг 3 кун муддатда
	Бошланғич касаба уюшмаси қўмитаси


“Саноатқурилиш”  қўшма корхонаси касаба уюшмаси қўмитасининг 2015 йил     1 февралдаги 9-1-сонли қарорига 3- илова 

“Саноатқурилиш” қўшма корхонаси касаба уюшмаси ташкилотининг ҳисобот-сайлов конференциясига тайёргарлик кўриш ва ўтказиш билан боғлиқ сарф-харажатлар сметаси
	№
	Тадбирнинг номи
	Ажратиладиган маблағ миқдори (сўм)

	1
	Ҳисобот-сайлов йиғилиш иштирокчиларига тарқатиладиган материалларни (бошланғич ташкилот касаба уюшмаси қўмитасининг ҳисобот давридаги фаолияти бўйича ҳисобот маърузаси, қарор лойиҳалари, йиғилиш ишчи раёсати, котибият, таҳририят ҳамда саноқ комиссияси таркиби ва бошқалар) чоп этиш.
	500.000

	2
	Ҳисобот-сайлов йиғилиши иштирокчилари учун тушлик ташкил этиш.
	45 киши х10.000=450.000

	3
	Ҳисобот-сайлов йиғилиши иштирокчилари учун канцелярия моллари харид қилиш
	45 киши-8.000=360.000

	ЖАМИ
	1.310.000


 “Саноатқурилиш”  қўшма корхонаси касаба уюшмаси қўмитасининг қарори

2015 йил 12 февраль                        № 10-1
“Саноатқурилиш” қўшма корхонаси касаба уюшмаси 

қўмитасининг 2010 йил февралидан 2015 йил февралигача 

бўлган даврдаги фаолияти ва навбатдаги вазифалари тўғрисида

 маърузани тасдиқлаш ҳақида


”Саноатқурилиш” қўшма корхонаси касаба уюшмаси қўмитаси қарор қилади: 


1. “Саноатқурилиш” қўшма корхонаси касаба уюшмаси қўмитасининг 2010 йил февралидан 2015 йил февралигача бўлган даврдаги фаолияти ва навбатдаги вазифалари тўғрисида ҳисобот  маърузаси тасдиқлансин.


2. Маърузачи этиб “Саноатқурилиш” қўшма корхонаси касаба уюшмаси қўмитаси раиси О.Қобилов тайинлансин.


 
Касаба уюшмаси қўмитаси раиси                  О.Қобилов     

Намуна

“Саноатқурилиш” қўшма корхонаси касаба уюшмаси қўмитасининг 2010 йил февралидан 2015 йил февралигача бўлган даврдаги фаолияти ва навбатдаги вазифалари тўғрисида маъруза


Ҳурматли йиғилиш иштирокчилари !


Корхона касаба уюшмаси қўмитаси томонидан ҳисобот даврида амалга оширилган ишлар тўғрисида гапиришдан аввал мустақиллик йилларида республикада аҳоли турмуш даражасини ошириш, иқтисодиётни янада юксалтириш, фуқаролик жамиятини шакллантириш соҳасида амалга оширилган кенг кўламли ислоҳотлар тўғрисида қисқача тўхталиб ўтиш лозим деб ўйлайман.


Мустақиллик йилларида республика иқтисодиётининг 5 баробарга ўсганлиги, аҳоли жон бошига ўртача даромад 8,7 баробарга ошганлиги, ялпи ички маҳсулотнинг ўсиши охирги 10 йилда 8 фоиздан кам бўлмаётганлигини бутун дунё ҳамжамияти Ўзбекистонда пухта ўйлаб амалга оширилаётган кенг кўламли ислоҳотларнинг самараси сифатида тан олмоқда. 


Кенг миқёсда янги замонавий юқори технологияли корхоналарни қурилиши, фаолият юритаётган корхоналарнинг модернизация қилиниши ва янгиланиши натижасида иқтисодиётнинг ялпи ички маҳсулотдаги улуши 1991 йилдаги             14 фоиздан бугунга келиб 25 фоизга ошиши эса узоқни кўзлаган ҳолда амалга оширилаётган тузилмавий ўзгаришларнинг ижобий натижаси десак янглишмаган бўламиз.


(Булардан ташқари маърузанинг мазкур қисмида республикада аёллар ва ёшларга берилаётган эътибор, нодавлат нотижорат ташкилотлари фаолиятини кучайтириш соҳасида олиб борилаётган ишлар тўғрисида тўхталиб ўтиш тавсия этилади. Бунда Ўзбекистон Республикаси Президентининг Конституция қабул қилинганлигининг 22 йиллигига бағишлаб ўтказилган тантанали мажлисдаги маърузаларидан фойдаланиш мумкин).

Ҳурматли йиғилиш иштирокчилари!

Республикада амалга оширилаётган кенг кўламли ишларда касаба уюшмалари ҳам фаол иштирок этиб келмоқдалар.

2011 йилдан бошлаб Ўзбекистон касаба уюшмалари Федерацияси тизимида бошланғич ташкилотларнинг корхона, ташкилотларда тутган ўрни ва нуфузини оширишга қаартилган аниқ мақсадли ишлар амалга оширилди.

Очиғини айтиш керак, 2011 йилгача собиқ совет давридан, 30 йилдан бери ҳудудий бирлашмаларнинг функцияларини такрорлайдиган оралиқ бўғинлар-тармоқ касаба уюшмалари ҳудудий кенгашларининг мақсадга мувофиқлиги масаласи кўриб чиқилмаган эди.


Функциялар такрорланиши натижасида биз - бошланғич ташкилотлардан айнан бир хил масалалар бўйича ҳам ҳудудий бирлашмалар, ҳам тармоқ касаба уюшмаларининг ҳудудий кенгашлари томонидан қарорлар, маълумот ва ахборотлар йўлланар, шунингдек сўраб олинар эди.


Бу эса қоғозбозлик ва бюрократиянинг кўпайишига, бошланғич ташкилотларни ўзларининг асосий функциялари-жамоа шартномаларини тузиш ва амалга ошишиш, ходимларни ҳуқуқий ҳимоя қилиш, меҳнат муҳофазаси ишларидан чалғишига олиб келар эди. 

Маданий-оммавий, спорт тадбирларини ҳар бир тармоқ касаба уюшмаси вилоят кенгаши алоҳида, кейин ҳудудий бирлашма алоҳида, республика миқёсида Марказий кенгашлар алоҳида ўтказиши айнан бир шахс ёки жамоаларнинг қайта-қайта иштирок этиши ва тақдирланишига, кўплаб миқдорда маблағларнинг ортиқча сарфланишига олиб келарди. 

Бошланғич ташкилотлардла маблағларнинг атиги 50 фоизи қолдирилиши оқибатида жамоа шартномаларида кўзда тутилган ижтимоий кўмак тадбирларини амалга оширишда қийинчиликларни туғдирар эди.

Бугунга келиб аҳвол тубдан ўзгарди. Касаба уюшмалари нуфузини ошириш, бошланғич ташкилотларни услубий ва моддий жиҳатдан қўллаб-қувватлаш мақсадида собиқ совет давридан фаолият кўрсатиб келаётган тармоқ касаба уюшмаларининг 117 та ҳудудий кенгашлари тугатилди.


Тузилма такомиллаштирилиши натижасида касаба уюшмалари органларида (туман, республика кенгашлари, ҳудудий бирлашмалар)да, Жисмоний тарбия ва спорт жамиятида ишловчилар сони 2010 йилдаги 2718 тадан 2013 йилда 1540 тага туширилди ва бу 43 фоизни ташкил этди. 19,5 млрд сўм маблағ иқтисод қилиниб, бу маблағлар бошланғич ташкилотларга меҳнаткашлар ва уларнинг оила аъзоларини ижтимоий-иқтисодий ҳимоя қилиш ишларига йўналтирилди.


Бунинг ҳисобига бошланғич ташкилотлар ихтиёрида қолдириладиган маблағларни 50 фоиздан 60 фоизга, ижтимоий объектларига эга бўлган корхона, ташкилотларнинг бошланғич ташкилотларига эса-70 фоизга оширилди.


Шунингдек, тизимда имтиёзли йўлланмалар олиш даврийлиги 5 йилда бир мартадан 2 йилда бир мартага қисқартирилди, ходимлар томонидан йўлланма учун тўланадиган қисман қиймат миқдори 50 фоиздан 45 фоизга туширилди, санаторийларга яқин қариндошлари учун ҳам қўлланмалар олиш каби имтиёз жорий этилди.

Энг асосийси - илгари амалда бўлган “баланс комиссиялари” ўрнига бошланғич ташкилотларга амалий ёрдам кўрсатиш тизимининг жорий этилиши биз бошланғич ташкилотлар учун катта имкониятларни яратди.

2013 йилни касаба уюшмалари Федерацияси тизимида “Бошланғич ташкилотлар йили” деб эълон қилиниши ва шу йилдан 2 йилда бир марта “Энг намунали бошланғич ташкилот” кўрик-танлови ўтказилишининг йўлга қўйилиши, 2 йилда бир марта корхона, ташкилотларда фидойилик билан меҳнат қилаётган ходимларни меҳнатларини муносиб баҳолаш мақсадида “Ўз касбининг моҳир эгаларини тақдирлаш маросим” республика даражасида ташкил этилиши бошланғич ташкилотларнинг нуфузи янада ошишида асосий омиллардан бири бўлди.

Бевосита корхона касаба уюшмаси қўмитасининг ҳисобот давридаги фаолиятига тўхталар эканмиз, энг аввало бутун ҳисобот даври мобайнида корхонада иш берувчи билан жамоа шартномасини тузиш, унга ходимлар учун қўшимча имтиёзлар киритиш ва уларнинг берилишига эришиш қўмита аъзоларининг доимий диққат марказида бўлганлигини қайд этиш лозим.

Ҳисобот даврида корхонада 2010-2012 йилларга ва 2013-2014 йилларга мўлжалланган жамоа шартномалари амалда бўлди. 

Таъкидлаш лозимки, бугунга келиб корхонанинг жамоа шартномаси аввалгилардан тубдан фарқ қила бошлади, унга ёшлар ва аёллар учун имтиёзлар кўзда тутилган алоҳида бўлимлар, Халқаро меҳнат ташкилотининг Ўзбекистон Республикаси томонидан ратификация қилинган Конвенцияларига амал қилинишини таъминлашга қаратилган бандлар киритилди.

2010 йилда жамоа шартномаси орқали ҳар бир ходим олган бевосита ва билвосита даромад миқдори.......сўмни ташкил этган бўлса, 2014 йилда бу кўрсаткич .....сўмга етди ва .....баробарга ошди.

Жумладан, ҳисобот даврида жамоа шартномасида кўзда тутилган қўшимча имтиёзлар ҳисобига:

ҳар бир ходимга ... кундан иборат ҳақ тўланадиган қўшимча таътиллар бериб келинди ва бу мақсадларга иш берувчи ҳисобидан .....сўм сарфланди;

корхонадаги кам таъминланган оилалар вакилларининг .....  нафарига ...... сўмлик моддий ёрдам кўрсатилди 

мамлакатимизда ишлаб чиқарилган, узоқ муддат фойдаланиладиган товарлар, шунингдек уй жой қурилиши учун ...... та ........сўмлик фоизсиз ссудалар берилди;

корхона ходимларининг олий ўқув юртларида таҳсил олаётган ......  нафар фарзандлари учун .......сўм контракт пуллари қопланди;

(шу тариқа жамоа шартномасида кўзда тутилган қўшимча имтиёзлардан ҳисобот даврида қанча ходим фойдаланганлигини, бунинг учун қайси манбадан қанча маблағ сарфланганлигини аниқ рақамлар билан бериш, жамоа шартномаси шартлари бажарилиши устидан касаба уюшма қўмитаси қандай жамоатчилик назорати олиб борганлигини ёритиш тавсия этилади). 

Шу билан бирга, касаба уюшмаси қўмитаси ҳисобот даврида жамоа шартномаси тўлиқ бажарилишига эришди деб айта олмаймиз.

Касаба уюшмаси қўмитаси иш берувчи билан етарли ҳамкорлик қилмагани, кези келганда қатъий талаблар қўя олмаганлиги учун ҳисобот даврида амалда бўлган жамоа шартномаларининг ...........га доир бандлари бажарилмади ёки қисман бажарилди.

Бунинг натижасида ....нафар ходим берилиши керак бўлган имтиёздан фойдаланмади. Касаба уюшмаси қўмитасининг тегишли комиссияси бу борада етарли иш олиб бормади, жамоа шартномаси шартлари бажарилмаслигининг сабабларини таҳли қилиш, иш берувчи билан ҳамкорликда бу сабабларни бартараф этиш ишлари талаб даражасида олиб борилмади.

Бу борадаги вазифалар.

1. Жамоа шартномаси бажарилишини текшириш ва янги жамоа шартномаси лойиҳасини ишлаб чиқиш комиссияси таркибига касаба уюшмаси қўмитасидан вакил қилинаётган ходимлар том маънода ходимларнинг манфатини кўзлаган ҳолда иш кўришларини йўлга қўйиш керак.

2. Амалда бўлган жамоа шартномаси шартларининг бажарилиши касаба уюшмаси қўмитаси томонидан ҳар ойда мониторинг қилиб борилиши, белгиланган муддатларда бажарилмаётган бандлар бўйича иш берувчига таклифларни киритиб бориш лозим.

3. Янги тузилаётган жамоа шартномаси лойиҳаси барча цехларда муҳокама қилиниши ва уларга ходимлар бераётган ҳар бир таклиф кўриб чиқилиши зарур.

4. Корхонага янги ишга қабул қилинаётган ходимлар жамоа шартномаси ва унда кўзда тутилган имтиёзлар билан албатта таништирилишини таъминлаш талаб қилинади.

Шу тариқа касаба уюшмаси ташкилоти фаолиятининг барча йўналишлари бўйича ҳисобот даврида амалга оширилган ишлар, йўл қўйилган камчиликлар ва келгусидаги вазифаларни қуйидаги кетма-кетликда аниқ ёритиш тавсия этилади:

- корхонада ходимларнинг тўлиқ бандлигини таъминлаш соҳасида олиб борилган ишлар ва бунда касаба уюшмаси ташкилотининг (қўмитасининг) иштироки (ходимларни ҳақ тўланмайдиган таътилларга чиқарилиши, квоталаштирилган иш ўринларига ходимлар ишга қабул қилиниши, коллеж битирувчиларини ишга қабул қилиниши ва ҳ.к.)

- иш ҳақи масалалари (корхонада энг кам иш ҳақи миқдорига амал қилиниши, иш ҳақининг ўз вақтида берилиши, рағбатлантириш тўловларининг берилиши ҳамда бунда касаба уюшмаси қўмитасининг фикрлари инобатга олиниши ва ҳ.к.лар);

- ходимларнинг ҳуқуқий ҳимоясини таъминлаш соҳасидаги ишлар устидан жамоатчилик назоратини олиб борилиши (меҳнат шартномаларини тузилиши ва бекор қилиниши, меҳнат қонунчилигида алоҳида тоифадаги ходимлар учун белгиланган имтиёзларнинг берилиши, тасдиқланган меҳнат таътиллари жадвалларига риоя этилиши ва ҳ.к.лар);

- ходимлар меҳнатини муҳофаза қилиш ишлари ва бунда касаба уюшмаси қўмитасининг иштироки, жамоатчилик назоратини олиб борилиши (ходимлар учун меҳнат шароитларини яратилиши, ишга қабул қилинаётган ходимлар хавсизлик техникаси бўйича йўриқдан ўтказилиши, уч поғонали назоратнинг олиб борилиши, кийиниб-ечиниш хоналари, махсус кийим-бош ва пойафзал билан таъминланиши ва ҳ.к.лар);

- корхона касаба уюшмаси ташкилотининг Давлат дастурлари асосида қабул қилинган Федерация Кенгаши, тармоқ касаба уюшмаси Республика кенгаши ҳудудий бирлашма дастурларини, шунингдек корхонада қабул қилинган дастурларни бажаришдаги иштироки;

- корхонада маданий-маърий ва спорт ишларининг ташкил этилишида касаба уюшмаси қўмитасининг ўрни ва роли (“Маънавият соатлари”нинг ўтказилиши, уларнинг мазмун-моҳияти, уларга малкали лекторларни жалб этилиши, ўтказилган тадбирлар, спор мусобақалари ва уларнинг саъвияси, ходимлар гимнастикасини жорий этилиши ва ҳ.к.к)

-ходимлар ва уларнинг оила аъзоларини соғломлаштириш соҳасида амалга оширилган ишлар;

- касаба уюшмаси ташкилоти фаолиятини такомиллаштириш соҳасида амалга оширилган ишлар (ташкилий ишлар, қўмита йиғилишларининг ўтказилиши, қабул қилинган қарорлар ва уларнинг ижроси таъминланиши, фуқароларнинг мурожаатлари билан ишлаш, юқори ташкилотлар қарорлари ижросини таъминлаш соҳасида олиб борилган ишлар ва ҳ.к.лар).

Намуна

“Саноатқурилиш”  қўшма корхонаси бошланғич касаба уюшмаси ташкилоти ҳисобот-сайлов йиғилишини олиб бориш тартиби

2015 йил 15 февраль

Ҳисобот-сайлов конференциясини касаба уюшмаси қўмитаси раиси Қобилов Одил Собирович очади.

Ҳурматли конференция делегатлари!

Корхона бошланғич касаба уюшмаси ташкилотида 49 нафар касаба уюшмаси аъзолари ҳисобда туради. 

Бугунги ҳисобот-сайлов йиғилишда уларнинг 45 нафари иштирок этмоқда, 4 нафари узрли сабабларга кўра иштирок этишмаяпти. 
Касаба уюшмаси Устави ва Ўзбекистон касаба уюшмалари Федерацияси тизимидаги касаба уюшмалари ташкилотларида ҳисобот-сайловларни ўтказиш тўғрисида Низомга мувофиқ ҳисобот-сайлов йиғилиши ўз ишини бошлашга ҳуқуқли.

Йиғилишни очиш тўғрисида кимда қандай фикрлар бор?

Очилсин деган таклиф тушяпти. Қаршилар йўқми? Бетарафлар.

Бир овоздан қабул қилинди.

Ҳисобот-сайлов йиғилиши очиқ деб эълон қилинади.

Бугунги ҳисобот-сайлов йиғилиши ишида корхона директори Санжаров Рустам Сатторович, касаба уюшмаси вилоят бирлашган қўмитаси раиси Ахмедов Жаҳонгир Усмоновичлар иштирок этишмоқда.

Раислик қилувчи.

Йиғилишни олиб бориш учун ишчи раёсатни сайлаб олишимиз керак.

Аввало ишчи раёсатнинг сон таркиби бўйича келишиб олсак.

Ишчи раёсат 7 кишидан иборат сайлансин деган таклиф тушяпти. Маъқулми? Ушбу таклифга қўшилган делегатлар қўл кўтариб овоз беришларини сўрайман.

Қаршилар? Бетарафлар? Қабул қилинди.

Мархамат. Ишчи раёсат таркибига номзодларни кўрсатишингизни сўрайман.

Изоҳ. Ишчи раёсат таркибига номзодлар бевосита конференция делегатлари томонидан кўрсатилиши, ёки раислик қилувчи томонидан тавсия сифатида киритилиши мумкин.

Конференция ишчи раёсати таркибига ................лар сайлансин деган таклифлар тушди.

Бошқа таклифлар борми?

Агар таклифлар бўлмаса, ......................лар конференция ишчи раёсати таркибига сайлансин деганлар қўл кўтариб тасдиқлаб беришларини сўрайман.

Қаршилар? Бетарафлар? Йўқ.

Ишчи раёсат аъзоларини ўз ўринларини эгаллашларини сўрайман.

Раислик қилувчи.

Йиғилишнинг ишчи органлари - котибият, таҳририят ҳамда саноқ комиссиясини тасдиқлаб олишимиз керак. Ушбу ишчи органлар таркиблари юзасидан таклифлар Сизларга тарқатилган.

Котибиятнинг сон ва номма-ном таркиби бўйича ўзгартиришлар ёки қўшимчалар бўладими?

Бўлмаса қўл кўтариб тасдиқлаб қўйишларингизни сўрайман.

Қаршилар? Бетарафлар? Йўқ. 
Тасдиқланди.

Таҳририят сон ва номма-ном таркиби бўйича ўзгартиришлар, қўшимчалар бўладими?

Бўлмаса, қўл кўтариб тасдиқлаб беришларингизни сўрайман.

Қаршилар?  Бетарафлар?  Йўқ. 
Тасдиқланди.

Саноқ комиссиясининг сон ва номма-ном таркиби бўйича ўзгартиришлар ёки қўшимчалар бўладими?

Бўлмаса, қўл кўтариб тасдиқлаб беришларингизни сўрайман.

Қаршилар?  Бетарафлар?  Йўқ. 
Қабул қилинди.

Мархамат, йиғилиш ишчи органларига сайланганлар ўз вазифаларини бажаришга киришишларини сўрайман.

Энди конференция кун ва иш тартибини тасдиқлаб олишимиз керак. Сизларга тарқатилган кун ва иш тартиби бўйича бошқа фикрлар ёки таклифлар бўладими?

Бўлмаса, қўл кўтариб тасдиқлаб беришларингизни сўрайман.

Қаршилар?  Бетарафлар?  Йўқ. Бир овоздан қабул қилинди.

Изоҳ. Агар ишчи органлар таркиби, йиғилиш кун ва иш тартиби бўйича таклифлар иштирокчиларга тарқатилмаган бўлса, ҳар бир ишчи органнинг сон таркиби бўйича таклифлар, сўнгра номма-ном таркиби, конференция кун ва иш тартиби бўйича таклифлар кетма-кетликда ўқиб эшиттирилади, овозга қўйилади ва тасдиқлаб олинади.

Раислик қилувчи.

Энди кун тартибидаги масалаларни кўриб чиқишга ўтамиз.

Кун тартибидаги биринчи – ”Саноатқурилиш” қўшма корхонаси касаба уюшмаси қўмитасининг 2010 йил февралидан 2015 йил февралигача бўлган даврдаги фаолияти тўғрисида” маъруза учун сўз касаба уюшмаси қўмитаси раиси Қобилов Одил Собировичга берилади.

Маърузадан сўнг.

Маърузачига саволлар борми? Саволлар бўлса ёзма равишда берилсин деган таклиф бор. Қаршилар йўқми? Қабул қилинди.

Кун тартибидаги иккинчи масала - “Саноатқурилиш” қўшма корхонаси бошланғич касаба уюшмаси ташкилотининг тафтиш комиссиясининг ҳисоботини ҳам эшитсакда, ҳар иккала масала бўйича музокаларга ўтсак деган таклиф бор.

Бошқа таклифлар йўқми? Унда қўл кўтариб овоз беришингизни сўрайман.

Қаршилар? Бетарафлар? Бир овоздан қабул қилинди.

Ҳисобот учун сўз тафтиш комиссияси раиси Усмонова Наргиза Садировнага берилади.

Тафтиш комиссиясининг ҳисоботидан сўнг.

Иккала масала бўйича музокараларга ўтамиз.

Сўз __________________________________га берилади.

Сўз __________________________________га берилади.

Сўз __________________________________га берилади.

Сўз __________________________________га берилади.

Сўз __________________________________га берилади.
Изоҳ. Сўзга чиқувчилар сўзлари охирида касаба уюшмаси қўмитасининг ҳисобот давридаги фаолиятига албатта баҳо беришлари керак.

Ҳурматли конференция делегатлари!

Музокарада сўзга чиқиш учун 7 киши ёзилган. 5 киши сўзга чиқди.

Музокалар тўхтатилсин деган таклиф тушяпти. Қаршилар йўқми.

Музокаралар тўхтатилсин деганлар қўл кўтариб тасдиқлаб қўйишларини сўрайман.

Қаршилар?  Бетарафлар? Қабул қилинди.

Энди касаба уюшмаси қўмитасининг ҳисобот давридаги фаолиятига баҳо беришимиз керак.

Сўзга чиққанлар қўмита фаолиятини қониқарли деб топиш ҳақида таклифлар киритдилар.

Бошқа таклифлар борми? Йўқ.

“Саноатқурилиш” қўшма корхонаси касаба уюшмаси қўмитасининг ҳисобот давридаги фаолияти қониқарли деб топилсин деганлар қўл кўтариб овоз беришларини сўрайман.

Қаршилар? Бетарафлар? Йўқ.

Қўмита фаолияти бир овоздан қониқарли деб топилди.

Тафтиш комиссиясининг ҳисоботини тасдиқлаб олишимиз керак.

Ҳисобот тасдиқлансин деганлар қўл кўтариб овоз беришларини сўрайман.

Қаршилар? Бетарафлар? Йўқ. Тафтиш комиссиясининг ҳисоботи тасдиқланди.

Энди ҳар иккала масала бўйича қарорни қабул қилиб олишимиз лозим.

Қарор лойиҳаси сизларга тарқатилган. 

(Агар таҳририят комиссиясининг таклифлари бўлса комиссия раиси таклифларни ўқиб эшиттиради, агар таҳририят комиссиясининг таклифлари бўлмаса делегатларга бу ҳақда маълум қилади).

Қарор лойиҳаси бўйича қандай фикрлар бор?

Асос учун қабул қилинсин деган таклиф тушди. 

Қаршилар? Бетарафлар? Йўқ. Қарор лойиҳаси асос учун қабул қилинди.

Сўзга чиққанларнинг таклифларини инобатга олган ҳолда қарор тўлалигича қабул қилинсин деган таклиф бор.

Қаршилар йўқми? Бетарафлар? Қарор тўлалигича қабул қилинди.

Кун тартибидаги кейинги масалалар-сайловларга ўтамиз.

Масалаларни кўриб чиқишдан аввал сайловни ўтказиш шаклини келишиб олишимиз керак.

Сайловларни қайси шаклда ўтказамиз-очиқ овоз бериш йўли биланми ёки яширин овоз бериш йўли билан?

Сайловлар очиқ овоз бериш йўли билан ўтказилсин деган таклиф тушди.

Қаршилар борми? Бетарафлар?  Бир овоздан қабул қилинди.

Касаба уюшмаси қўмитаси аъзоларини сайлаб олишимиз керак.

Аввало қўмитанинг сон таркиби бўйича келишиб олсак.

Кимда қандай таклифлар бор?

Қўмита 5 кишидан иборат сайлансин денган таклиф тушяпти?

Бошқа таклифлар йўқми?

Унда касаба уюшмаси қўмитаси 5 кишидан иборат таркибда сайлансин деганлар қўл кўтариб овоз беришларини сўрайман.

Қаршилар? Бетарафлар? Йўқ. Қабул қилинди.

Қўмита таркибига номзодларни номма-ном таклиф этишингизни сўрайман.

(Таклифлар берилгандан сўнг)

“Саноатқурилиш” қўшма корхонаси касаба уюшмаси қўмитаси таркибига:

1. Маркетинг бўлими етакчи мутахассиси Одилов Олим Сафарович 
2. Корхона бошқармаси мутахассиси Турсунова Нилуфар Рашидовна

.

.

5. Транспорт цехи ҳайдовчиси Рустамов Олим Махкамовичлар сайлансин деган таклиф тушди.

Номзодларни номма-ном муҳокама қилишга ўтамиз. Мен номзодларнинг исми-шарифларини ўқийман, йиғилиш иштирокчилари қўл кўтариб, овоз берадилар, саноқ комиссияси эса овозларни санаб туради.

1. Одилов Олим Сафарович, ёқлаб-40 та овоз, қаршилар-йўқ, бетарафлар-3 та

2. Турсунова Нилуфар Рашидовна, ёқлаб-43та овоз, қаршилар-йўқ, бетарафлар йўқ.

.

.

5. Рустамов Олим Маҳкамович, ёқлаб-41 та овоз, қаршилар-2 та, бетарафлар-йўқ.

Шундай қилиб, Одилов Олим Сафарович, Турсунова Нилуфар Рашидовна, ..., Рустамов Олим Махкамовичлар “Саноатқурилиш” қўшма корхонаси касаба уюшмаси қўмитаси таркибига сайландилар.

Энди касаба уюшмаси қўмитаси раисини сайлаб олишимиз керак. Касаба уюшмаси қўмитаси раиси қўмита аъзолари таркибидан сайланиши лозим.

Мархамат қўмита раислигига номзодлар бўйича таклифлар борми?

Касаба уюшмаси қўмитаси раиси этиб Турсунова Нилуфар Рашидовна сайлансин деган таклиф тушди. 

Бошқа таклифлар борми?

Бўлмаса, Турсунова Нилуфар Рашидовна “Саноатқурилиш” қўшма корхонаси касаба уюшмаси қўмитасининг раиси этиб сайлансин деганлар қўл кўтариб овоз беришларини сўрайман.

Ёқлаб-43 та овоз, қаршилар-йўқ, бетарафлар-йўқ.

Турсунова Нилуфар Рашидовна бир овоздан “Саноатқурилиш” қўшма корхонаси касаба уюшмаси қўмитасининг раиси этиб сайланди.

Энди, касаба уюшмаси ташкилотининг тафтиш комиссиясини сайлаб олишимиз керак.

Изоҳ. Тафтиш комиссияси ўзининг алоҳида касаба уюшмаси бюджетига эга бўлган бошланғич ташкилотларда сайланади.

Аввало тафтиш комиссиясининг сон таркиби бўйича келишиб олсак.

Кимда қандай таклифлар бор?

Тафтиш комиссияси 3 кишидан иборат сайлансин денган таклиф тушяпти?

Бошқа таклифлар йўқми?

Унда тафтиш комиссияси 3 кишидан иборат таркибда сайлансин деганлар қўл кўтариб овоз беришларини сўрайман.

Қаршилар? Бетарафлар? Йўқ. Қабул қилинди.

Тафтиш комиссияси таркибига номзодларни номма-ном таклиф этишингизни сўрайман.

(Таклифлар берилгандан сўнг)

“Саноатқурилиш” қўшма корхонаси касаба уюшмаси ташкилотининг тафтиш комиссияси таркибига:

1. Бошқарма ҳисобчиси Қодиров Қобил Хуррамович 

2. Бутлаш цехи устаси Турдиев Бахром Анварович

3. Маркетинг бўлими ҳисобчиси Низомов Нодирлар сайлансин деган таклиф тушди.

Номзодларни номма-ном муҳокама қилишга ўтамиз. Мен номзодларнинг исми-шарифларини ўқийман, йиғилиш иштирокчилари қўл кўтариб, овоз берадилар, саноқ комиссияси эса овозларни санаб туради.

1. Қодиров Қобил Хуррамович, ёқлаб-40 та овоз, қаршилар-йўқ, бетарафлар-3 та

2. Турдиев Бахром Анварович, ёқлаб-43 та овоз, қаршилар-йўқ, бетарафлар йўқ.

3. Низомов Нодир, ёқлаб-41та овоз, қаршилар-2 та, бетарафлар-йўқ.

Шундай қилиб, Қодиров Қобил Хуррамович, Турдиев Бахром Анварович, Низомов Нодирлар  “Саноатқурилиш” қўшма корхонаси касаба уюшмаси ташкилотининг тафтиш комиссияси таркибига сайландилар.

Энди тафтиш комиссияси раисини сайлаб олишимиз керак. Тафтиш комиссияси раиси комиссия аъзолари таркибидан сайланиши лозим.

Мархамат тафтиш комиссияси раислигига номзодлар бўйича таклифлар борми?

Тафтиш комиссияси раиси этиб Қодиров Қобил Хуррамович сайлансин деган таклиф тушди. 

Бошқа таклифлар борми?

Бўлмаса, Қодиров Қобил Хуррамович “Саноатқурилиш” қўшма корхонаси касаба уюшмаси ташкилоти тафтиш комиссиясининг раиси этиб сайлансин деганлар қўл кўтариб овоз беришларини сўрайман.

Ёқлаб-43 та овоз, қаршилар-йўқ, бетарафлар-йўқ.

Қодиров Қобил Хуррамович бир овоздан “Саноатқурилиш” қўшма корхонаси касаба уюшмаси ташкилоти тафтиш комиссиясининг раиси этиб сайланди.

Энди навбатдаги масала - Транспорт, йўл ва капитал қурилиш, қурилиш индустрияси ходимлари касаба уюшмаси вилоят ташкилотининг конференциясига делегатлар сайлаш масаласини кўришга ўтамиз.

Белгиланган меъёрга мувофиқ конференцияга 2 нафар делегат сайлашимиз керак.

Конференцияга делегатларнинг номзодлари бўйича қандай таклифлар бор?

Транспорт, йўл ва капитал қурилиш, қурилиш индустрияси ходимлари касаба уюшмаси вилоят ташкилотининг конференциясига касаба уюшмаси қўмитаси раиси Турсунова Нилуфар Рашидовна, тайёрлов цехининг механиги Сатторов Собир Жабборовичлар сайлансин деган таклиф тушди.

Бошқа таклифлар борми?

Унда қандай овоз берамиз, ҳар бир номзод бўйича алоҳидами ёки рўйхат бўйичами?

Рўйхат бўйича деган таклиф тушди. Қаршилар йўқми? Қабул қилинди.

Турсунова Нилуфар Рашидовна, Сатторов Собир Жабборовичлар Транспорт, йўл ва капитал қурилиш, қурилиш индустрияси ходимлари касаба уюшмаси вилоят ташкилотининг конференциясига делегат этиб сайлансин деган йиғилиш иштирокчилари қўл кўтариб овоз беришларини сўрайман.

Ёқлаб-43 та овоз, қаршилар-йўқ, бетарафлар-йўқ.

Бир овоздан қабул қилинди.

(Агар юқори касаба уюшмаси органи таркибига вакиллик меъёри ҳам белгилаб берилган бўлса, қуйидаги масала ҳам кўриб чиқилади)

Яна бир масала - Транспорт, йўл ва капитал қурилиш, қурилиш индустрияси ходимлари касаба уюшмаси вилоят бирлашган қўмитаси таркибига вакил сайлаш масаласини кўришга ўтамиз.

Белгиланган меъёрга мувофиқ бирлашган қўмита таркибига 1 нафар вакил сайлашимиз керак.

Йиғилиш иштирокчиларида номзод бўйича қандай таклифлар бор?

Транспорт, йўл ва капитал қурилиш, қурилиш индустрияси ходимлари касаба уюшмаси вилоят бирлашга қўмитаси таркибига касаба уюшмаси қўмитаси раиси Турсунова Нилуфар Рашидовна сайлансин деган таклиф тушди.

Бошқа таклифлар борми? Йўқ.

Турсунова Нилуфар Рашидовна Транспорт, йўл ва капитал қурилиш, қурилиш индустрияси ходимлари касаба уюшмаси вилоят бирлашган қўмитаси таркибига вакил этиб сайлансин деганлар қўл кўтариб овоз беришларини сўрайман.

Ёқлаб - 43 та овоз, қаршилар - йўқ, бетарафлар - йўқ.

Бир овоздан қабул қилинди.

Шу билан йиғилишкун тартибига киритилган масалалар кўриб бўлинди. Йиғилишни олиб бориш бўйича кимда қандай эътирозлар бор.

Бўлмаса, йиғилиш ёпиқ деб эълон қилинади.

«Саноатқурилиш» қўшма корхонаси касаба уюшмаси ташкилотининг 
ҳисобот-сайлов йиғилишининг 

Б А Ё Н И 

	2015 йил 15 февраль
	
	______________ шаҳри

	
	
	


	Бошланғич ташкилотда ҳисобда турадиган касаба уюшмаси аъзолари сони
	-
	49 нафар

	Конференцияда  иштирок этган касаба уюшмаси аъзолари сони
	-
	45 нафар

	Узрли сабабларга кўра иштирок этмаётганлар
	-
	4 нафар


Ҳисбот-сайлов йиғилиши ишида корхона директори Санжаров Рустам Сатторович, касаба уюшмаси вилоят бирлашган қўмитаси раиси Ахмедов Жаҳонгир Усмоновичлар иштирок этишди.

Ҳисобот-сайлов йиғилишини  касаба уюшмаси қўмитаси раиси  О.Қобилов очди.

Ўзбекистон касаба уюшмалари Федерациясининг Устави ҳамда Ўзбекистон касаба уюшмалари Федерацияси тизимидаги касаба уюшмалари ташкилотларида ҳисобот-сайловларни ўтказиш тўғрисида Низомга мувофиқ, ҳисобот-сайлов йиғилиши ўз ишини бошлашга ҳуқуқли ва очиқ деб эълон қилинди.

Ҳисобот-сайлов йиғилишини олиб бориш учун қуйидаги 7 кишидан иборат ишчи раёсат сайлаб олинди:

1._________________________________________;

2._________________________________________;

3._________________________________________;

4._________________________________________;

5. _________________________________________;

_________________________________________;

_________________________________________.

Ҳисобот-сайлов йиғилишининг ишчи органлари аъзолари сони ҳамда таркиби тасдиқлаб олинди. Жумладан:

3 кишидан иборат котибият таркибига – _____________________, _____________________ ва ____________________ ;

3 кишидан иборат таҳририят таркибига – _____________________ ва ____________________ ;

5 кишидан иборат саноқ комиссияси таркибига – _____________________ ва ____________________ киритилди.
Ҳисобот-сайлов йиғилишининг кун тартиби ҳамда иш тартиби тасдиқланди.

Кун тартибига қуйидаги масалалар киритилди:

- «Саноатқурилиш» қўшма корхонаси касаба уюшмаси қўмитасининг 2010 февралдан 2015 йил февралгача бўлган давр мобайнидаги фаолият якунлари ва навбатдаги вазифалари тўғрисида;

- «Саноатқурилиш» қўшма корхонаси касаба уюшмаси ташкилоти 
тафтиш комиссиясининг ҳисоботи;

- «Саноатқурилиш» қўшма корхонаси касаба уюшмаси қўмитаси таркиби тўғрисида;

- «Саноатқурилиш» қўшма корхонаси касаба уюшмаси қўмитаси раиси тўғрисида;

- «Саноатқурилиш» қўшма корхонаси касаба уюшмаси ташкилоти тафтиш комиссияси таркиби тўғрисида;

- «Саноатқурилиш» қўшма корхонаси касаба уюшмаси ташкилоти тафтиш комиссияси раиси тўғрисида;

- Транспорт, йўл ва капитал қурилиш, қурилиш индустрияси ходимлари касаба уюшмасининг вилоят ташкилоти конференциясига делегатлар сайлаш тўғрисида.

Иш тартиби бўйича маърузачиларга 30 дақиқагача, сўзга чиқувчиларга 5 дақиқагача вақт берилиши белгиланди.

Кун тартибидаги масалаларни кўриб чиқишга А.Акбаров раислик қилди.

Кун тартибидаги биринчи масала бўйича “Касаба уюшмаси қўмитасининг 2010 февралдан 2015 йил февралгача бўлган давр мобайнидаги фаолият якунлари  ва навбатдаги вазифалари тўғрисида” корхона касаба уюшмаси қўмитаси раиси О.Қобилов маъруза қилди.

(Изоҳ. О.Қобиловнинг маърузаси мазмуни баёнда батафсил ёритилади ёки баёнга илова қилинади).

Бирйўла кун тартибидаги иккинчи масала бўйича ҳам маърузани эшитиш ва ҳар иккала масала бўйича музокаларага ўтиш тўғрисида қарор қабул қилинди ва кун тартибидаги иккинчи масала - “Саноатқурилиш» қўшма корхонаси касаба уюшмаси ташкилоти тафтиш комиссиясининг ҳисоботи” бўйича корхона касаба уюшмаси ташкилоти тафтиш комиссияси раиси А.Мардонов маъруза қилди.

Кун тартибидаги 1- ва 2- масалалар юзасидан музокараларда сўзга чиқдилар:

корхонанинг режалаштириш бўлими бошлиғи Х.Бўстонов

молия-иқтисод бўлими етакчи мутахассиси Г.Қаршиева;

___________________________________________________________

___________________________________________________________

___________________________________________________________.

(Изоҳ. Сўзга чиққанларнинг фикрлари ва таклифлари бевосита баёнда қисқача баён қилиниши ёки баёнга илова қилиниши мумкин).

Музокараларда сўзг чиққанлар томонидан корхона касаба уюшмаси қўмитасининг 2010 февралдан 2015 йил февралгача бўлган ҳисобот давридаги фаолиятини қониқарли деб топиш ҳақида таклифлар киритилди.

Таклиф овозга қўйилди ва корхона касаба уюшмаси қўмитасининг 2010 февралдан 2015 йил февралгача бўлган ҳисобот давридаги фаолияти бир овоздан қониқарли деб топилди. 

Шунингдек, корхона касаба уюшмаси ташкилоти тафтиш комиссиясининг ҳисоботнии тасдиқлаш таклифи киритилди ва йиғилиш иштирокчилари томонидан бир овоздан маъқулланди.
Биринчи ва иккинчи масалалар бўйича қарор лойиҳасини асос учун қабул қилиш ҳақида таклиф киритилди ва бир овоздан қабул қилинди. 

Таҳрир комиссияси томонидан қарор лойиҳасига юзасидан таклифлар тушмади ва музокараларда сўзга чиққанларни фикр-мулоҳазаларини инобатга олган ҳолда қарорни тўлалигича қабул қилиш ҳақида таклиф киритилди.

Овоз бериш натижаларига кўра қарор бир овоздан тўлалигича қабул қилинди (қарор илова қилинади).
(Изоҳ. Қарор бевосита баёнга киритилиши ёки унга илова қилиниши мумкин)

Кун тартибидаги сайловлар масаласини кўриб чиқишдан авввал сайловларни ўтказиш шакли бўйича таклиф киритилди ва бир овоздан очиқ овоз бериш йўли билан ўтказишга қарор қилинди.

Кун тартибидаги учинчи - «Саноатқурилиш» қўшма корхонаси касаба уюшмаси қўмитаси таркиби тўғрисидаги масала бўйича делегатлар томонидан касаба уюшмаси қўмитасини 5 кишидан иборат таркибда сайлаш таклифи киритилди ва бир овоздан қабул қилинди.
“Саноатқурилиш” қўшма корхонаси касаба уюшмаси қўмитаси таркибига:

1. Маркетинг бўлими етакчи мутахассиси Одилов Олим Сафарович 
2. Корхона бошқармаси мутахассиси Турсунова Нилуфар Рашидовна

.

.

5. Транспорт цехи ҳайдовчиси Рустамов Олим Махкамовичлар сайлансин деган таклиф киритилди.

Ҳар бир номзод алоҳида-алоҳида овозга қўйилди ва натижалари бўйича овозлар қуйидагича тақсимланди:

1. Одилов Олим Сафарович, ёқлаб-40 та, қаршилар-2 та, бетарафлар-3 та

2. Турсунова Нилуфар Рашидовна, ёқлаб-45та овоз, қаршилар-йўқ, бетарафлар йўқ.

.

.

5. Рустамов Олим Маҳкамович, ёқлаб-41 та овоз, қаршилар-2 та, бетарафлар-2та.

Очиқ овоз бериш натижаларига кўра Одилов Олим Сафарович, Турсунова Нилуфар Рашидовна, ..., Рустамов Олим Махкамовичлар “Саноатқурилиш” қўшма корхонаси касаба уюшмаси қўмитаси таркибига сайландилар (қарор илова қилинади).

Кун тартибидаги «Саноатқурилиш» қўшма корхонаси касаба уюшмаси қўмитаси раиси тўғрисидаги масала  бўйича йиғили иштирокчилари томонидан корхона касаба уюшмаси қўмитаси раислигига Турсунова Нилуфар Рашидовна номзоди таклиф этилди ва овозга қўйилди.

Овоз бериш натижаларига кўра овозлар қуйидагича тақсимланди- ёқлаб овоз берган йиғилиш иштирокчилари -45 та, қаршилар ва бетарафлар-йўқ. 
Турсунова Нилуфар Рашидовна бир овоздан касаба уюшмаси қўмитаси раиси этиб сайланди.

«Саноатқурилиш» қўшма корхонаси касаба уюшмаси ташкилоти тафтиш комиссияси таркиби тўғрисидаги масала кўрилиб, тафтиш комиссисини 3 кишидан иборат таркибда сайлаш ҳақида таклиф киритилди ва бир овоздан маъқулланди.

Тафтиш комиссияси таркибига: 

1. Бошқарма ҳисобчиси Қодиров Қобил Хуррамович 

2. Бутлаш цехи устаси Турдиев Бахром Анварович

3. Маркетинг бўлими ҳисобчиси Низомов Нодирлар сайлансин деган таклиф киритилди.

Ҳар бир номзод алоҳида-алоҳида овозга қўйилди ва натижалари бўйича овозлар қуйидагича тақсимланди:

1. Қодиров Қобил Хуррамович, ёқлаб-45 та овоз, қаршилар-йўқ, бетарафлар-3 та

2. Турдиев Бахром Анварович, ёқлаб-43 та овоз, қаршилар-1та, бетарафлар 1та.

3. Низомов Нодир, ёқлаб-41та овоз, қаршилар-2 та, бетарафлар-2та.

Очиқ овоз бериш натижаларига кўра, Қодиров Қобил Хуррамович, Турдиев Бахром Анварович, Низомов Нодирлар  “Саноатқурилиш” қўшма корхонаси касаба уюшмаси ташкилотининг тафтиш комиссияси таркибига сайландилар (қарор илова қилинади).

“Саноатқурилиш” қўшма корхонаси касаба уюшмаси ташкилоти тафтиш комиссиясининг раисини сайлаш тўғрисидаги масала юзасидан йиғилиш иштирокчиси Ш.Намозов томонидан тафтиш комиссияси раислигига  Қодиров Қобил Хуррамовични сайлаш  таклифи киритилди. 

Таклиф овозга қўйилди ва Қодиров Қобил Хуррамович номзодини ёқлаб-45 та йиғилиш иштирокчиси овоз берди, қаршилар-йўқ, бетарафлар-йўқ.

Овоз бериш натижаларига кўра Қодиров Қобил Хуррамович тафтиш комиссиясининг раиси этиб сайланди (қарор илова қилинади).
Транспорт, йўл ва капитал қурилиш, қурилиш индустрияси ходимлари касаба уюшмасининг вилоят ташкилоти конференциясига делегат сайлаш тўғрисидаги масала бўйича делегат этиб касаба уюшмаси қўмитаси раиси Турсунова Нилуфар Рашидовна, тайёрлов цехининг механиги Сатторов Собир Жабборовичлар сайлансин деган таклиф киритилди.

Таклиф овозга қўйилди ва касаба уюшмаси қўмитаси раиси Турсунова Нилуфар Рашидовна, тайёрлов цехининг механиги Сатторов Собир Жабборовичлар  бир овоздан Транспорт, йўл ва капитал қурилиш, қурилиш индустрияси ходимлари касаба уюшмасининг вилоят ташкилоти конференциясига делегат этиб сайланди (қарор илова қилинади).
Кун тартибидаги масалаларнинг барчаси кўриб чиқилганлиги ҳамда муҳокама этилганлиги, шу билан бирга иштирокчиларда ҳисобот-сайлов йиғилишини олиб бориш бўйича ҳеч қандай эътирозлар йўқлиги боис ҳисобот-сайлов йиғилиши ёпиқ деб эълон қилинди.



Раислик қилувчи                          А.Акбаров 

«Саноатқурилиш» қўшма корхонаси касаба уюшмаси ташкилотининг 
ҳисобот-сайлов йиғилишининг 

Қ А Р О Р И

«Саноатқурилиш» қўшма корхонаси касаба уюшмаси қўмитасининг 2010 февралдан 2015 йил февралгача бўлган давр мобайнидаги 
фаолияти якунлари тўғрисида

«Саноатқурилиш» қўшма корхонаси касаба уюшмаси қўмитасининг 2010 февралдан 2015 йил февралгача бўлган давр мобайнидаги 
фаолият якунлари тўғрисида ҳисобот маърузасини тинглаб ва муҳокама қилиб, конференция ҳисобот даврида корхона ходимларининг ижтимоий-иқтисодий манфаатларини ҳимоя қилиш, ходимларнинг тўлиқ бандлиги таъминланишига, улар учун соҳлом ва бехатар меҳнат шароитлари яратиб берилишига эришиш, меҳнат қонунчилигига риоя этилиш устидан жамоатчилик назоратини  амалга ошириш, ходимлар ва уларнинг оила аъзолрини соғломлаштириш, ходимлар ўртасида маданий-маърифий ва спорт тадбирларини ташкил этиш соҳасида муайян ишлар амалга оширилганлигини таъкидлайди.

Жумладан, 2010 йилда жамоа шартномаси орқали ҳар бир ходим олган бевосита ва билвосита даромад миқдори.......сўмни ташкил этган бўлса, 2014 йилда бу кўрсаткич .....сўмга етди ва .....баробарга ошди.

Жумладан, ҳисобот даврида жамоа шартномасида кўзда тутилган қўшимча имтиёзлар ҳисобига:

ҳар бир ходимга ... кундан иборат ҳақ тўланадиган қўшимча таътиллар бериб келинди ва бу мақсадларга иш берувчи ҳисобидан .....сўм сарфланди;

корхонадаги кам таъминланган оилалар вакилларининг .....  нафарига ...... сўмлик моддий ёрдам кўрсатилди.

(Шу тариқа ҳар бир йўналиш бўйича амалга оширилган ишлар қисқача кўрсатилади). 

Шу билан бирга, касаба уюшмаси қўмитаси иш берувчи билан етарли ҳамкорлик қилмагани, қатъий талаблар қўя олмаганлиги учун ҳисобот даврида амалда бўлган жамоа шартномаларининг ...........га доир бандлари бажарилмаган ёки қисман бажарилган.

Бунинг натижасида ....нафар ходим жамоа шартномасига мувофиқ берилиши керак бўлган имтиёздан фойдалана олмаган. Касаба уюшмаси қўмитасининг тегишли комиссияси бу борада етарли иш олиб бормаган, жамоа шартномаси шартлари бажарилмаслигининг сабабларини таҳлил қилиш, иш берувчи билан ҳамкорликда бу сабабларни бартараф этиш ишлари талаб даражасида олиб борилмаган.

(Шу тариқа йўналишлар бўйича мавжуд асосий камчиликлар кўрсатилади)

Қайд этилганларни инобатга олиб, «Саноатқурилиш» қўшма корхонаси касаба уюшмаси ташкилотининг ҳисобот-сайлов конференцияси қарор қилади:

1. «Саноатқурилиш» қўшма корхонаси касаба уюшмаси қўмитаси раиси О.Қобиловнинг касаба уюшмаси қўмитасининг 2010 февралдан 2015 йил февралгача бўлган давр мобайнидаги фаолияти тўғрисидаги ахбороти маълумот учун қабул қилинсин.

2. «Саноатқурилиш» қўшма корхонаси касаба уюшмаси қўмитасининг 2010 февралдан 2015 йил февралгача бўлган ҳисобот давридаги фаолияти қониқарли деб топилсин.

3. «Саноатқурилиш» қўшма корхонаси касаба уюшмаси ташкилоти тафтиш комиссиясининг ҳисоботи тасдиқлансин.

4. Қуйидагилар навбатдаги ҳисобот даври учун «Саноатқурилиш» қўшма корхонаси касаба уюшмаси ташкилоти фаолиятининг устувор йўналишлари этиб белгилансин:
корхона иш берувчиси билан тузиладиган жамоа шартномасига киритилган қўшимча имтиёзлар кўламини кенгайтириш орқали ходимларнинг ижтимоий-иқтисодий манфаатлари ҳимоясини янада кучайтириш;

корхонада ишлаб чиқаришдаги бхтсиз ҳодисалар, касб каслликларининг олдини олишга қаратилган комплекс-чора тадбирлар ишлб чиқилиши ҳамда амалга оширилишига, бунинг учун зарур миқдорда маблағлар ажратилишига эришиш;

корхона ходимлари ўртасида маданий-маърифий йўналишдаги ишларни янада кучайтириш, ёшларни турли диний оқимларга кириб кетишини олдини олишга қаратилган давра суҳбатлари, учрашувлар кўламини ошириш;

ходимлар ўртасида спорт тадбирлари, ходимлар гимнастикасини жорий этиш ва бу орқали ходимларнинг саломатликларини муҳофаза қилишга кўмаклашиш.

( ҳар бир бошланғич ташкилот корхона, ташкилот хусусиятларидан, фаолият йўналишидан келиб чиқиб, бошқа устувор йўналишларни ҳам киритиши тавсия этилади)

5. Корхона касаба уюшмаси қўмитасига:

уч кун муддатда конференцияда билдирилган танқидий фикр-мулоҳазаларни амалга ошириш юзасидан чора-тадбирларни ишлаб чиқиш, тасдиқлаш ва бажарилишни доимий назорат қилиб бориш;

жамоа шартномаси бажарилишини текшириш ва янги жамоа шартномаси лойиҳасини ишлаб чиқиш комиссияси таркибига касаба уюшмаси қўмитасидан вакил қилинаётган ходимлар том маънода ходимларнинг манфатини кўзлаган ҳолда иш кўришларини таъминлаш;

амалда бўлган жамоа шартномаси шартларининг бажарилиши касаба уюшмаси қўмитаси томонидан ҳар ойда мониторинг қилиб борилишини йўлга қўйиш, белгиланган муддатларда бажарилмаётган бандлар бўйича иш берувчига таклифларни киритиб бориш ва бажарилишига эришиш;

янги тузилаётган жамоа шартномаси лойиҳаси барча цехларда муҳокама қилиниши ва уларга ходимлар бераётган ҳар бир таклиф кўриб чиқилишини таъминлаш;

корхонага янги ишга қабул қилинаётган ходимлар жамоа шартномаси ва унда кўзда тутилган имтиёзлар билан албатта таништирилишини таъминлаш топширилсин.

(шу тариқа ҳар бир йўналиш бўйича касаба уюшмаси қўмитасига аниқ вазифаларни белгилаш тавсия этилади).

А.Акбаров 

«Саноатқурилиш» қўшма корхонаси касаба уюшмаси ташкилотининг 

«Саноатқурилиш» қўшма корхонаси касаба уюшмаси 
қўмитаси таркиби тўғрисида

«Саноатқурилиш» қўшма корхонаси касаба уюшмаси ташкилотининг ҳисобот-сайлов йиғилиши қарор қилади:

1. «Саноатқурилиш» қўшма корхонаси касаба уюшмаси қўмитаси таркиби 5 нафар аъзодан иборат этиб белгилансин.

2. Қуйидагилар «Саноатқурилиш» қўшма корхонаси касаба уюшмаси қўмитаси аъзолари этиб сайлансин:

1. Одилов Олим Сафарович - маркетинг бўлими етакчи мутахассиси 
2. Турсунова Нилуфар Рашидовна - корхона бошқармаси мутахассиси 

.

.

5. Рустамов Олим Махкамович - транспорт цехи ҳайдовчиси.

Раислик қилувчи

«Саноатқурилиш» қўшма корхонаси касаба уюшмаси 
қўмитасининг раиси тўғрисида

«Саноатқурилиш» қўшма корхонаси касаба уюшмаси ташкилотининг ҳисобот-сайлов йиғилиши қарор қилади:

1. «Саноатқурилиш» қўшма корхонаси касаба уюшмаси қўмитаси раиси этиб корхона бошқармаси мутахассиси Турсунова Нилуфар Рашидовна сайлансин.*

Раислик қилувчи

*қўмита  раиси қўмита аъзолари орасидан сайланади

«Саноатқурилиш» қўшма корхонаси касаба уюшмаси ташкилотининг 
тафтиш комиссияси таркиби тўғрисида

«Саноатқурилиш» қўшма корхонаси касаба уюшмаси ташкилотининг ҳисобот-сайлов йиғилиши қарор қилади:

1. «Саноатқурилиш» қўшма корхонаси касаба уюшмаси ташкилоти тафтиш комиссияси таркиби 3 нафар аъзодан иборат этиб белгилансин.

2. Қуйидагилар «Саноатқурилиш» қўшма корхонаси касаба уюшмаси ташкилотининг тафтиш комиссияси аъзолари этиб сайлансин*:

Қодиров Қобил Хуррамович- бошқарма ҳисобчиси 

Турдиев Бахром Анварович - бутлаш цехи устаси 

Низомов Нодир - маркетинг бўлими ҳисобчиси.

Раислик қилувчи

*тафтиш комиссияси алоҳида бюджетига эга бўлган бошланғич ташкилотда сайланади

ҳисобот-сайлов йиғилиши 

«Саноатқурилиш» қўшма корхонаси касаба уюшмаси ташкилоти 
тафтиш комиссиясининг раиси тўғрисида

«Саноатқурилиш» қўшма корхонаси касаба уюшмаси ташкилотининг ҳисобот-сайлов йиғилиши қарор қилади:

1. «Саноатқурилиш» қўшма корхонаси касаба уюшмаси ташкилоти тафтиш комиссиясининг раиси этиб корхона бошқармасининг ҳисобчиси Қодиров Қобил Хуррамович сайлансин.

Транспорт, йўл ва капитал қурилиш, қурилиш индустрияси ходимлари касаба уюшмасининг вилоят ташкилоти конференциясига делегатлар тўғрисида

«Саноатқурилиш» қўшма корхонаси касаба уюшмаси ташкилотининг ҳисобот-сайлов йиғилиши қарор қилади:

1. Белгиланган вакиллик меъёрига мувофиқ қуйидагилар Транспорт, йўл ва капитал қурилиш, қурилиш индустрияси ходимлари касаба уюшмаси вилоят ташкилотининг конференциясига делегат этиб сайлансин:

Турсунова Нилуфар Рашидовна - касаба уюшмаси қўмитаси раиси 

Сатторов Собир Жабборович -тайёрлов цехининг механиги 

Раислик қилувчи

